
�	 സാന്ത്വന പരിചരണ കൺസൾട്ടേഷൻ / ടെലിഹെൽത്ത് / രജിസ്ട്രേഷൻ: 96458 84889 / 86068 84889

�   കുട്ടികളുടെ പാലിയേറ്റീവ് കെയർ ഒ.പി: 90721 01193 

�	 സഹയാത്ര / ഡ�ൊണേഷൻ / കുട്ടികളുടെ വിദ്യാഭ്യാസ സഹായം: 97467 45504

�	 വ�ോളന്റിയർ പരിശീലനം / പ�ൊതുജന ബ�ോധവത്ക്കരണം: 81138 27540

�	 ഓൺലൈൻ സർട്ടിഫിക്കറ്റ് ക�ോഴ്‌സുകൾ: 90726 20041

�	 ക്ലാസ്സ്‌റൂം പരിശീലന പരിപാടികൾ (തിരുവനന്തപുരം): 85899 98760

�	 സംസ്ഥാന / ദേശീയതല പാലിയേറ്റീവ് കെയർ ഡയറക്ടറി: 97467 45501

�	 ഹ്യൂമൻ റിസ�ോഴ്‌സസ്: 90726 20258

�	 മറ്റു വിവരങ്ങൾ: 97467 45497

�	 ഇ-മെയിൽ: info@palliumindia.org 

പാലിയം ഇന്ത്യയുമായി ബന്ധപ്പെടാനുള്ള നമ്പറുകൾ: 

പതിനാറുവർഷം കൂടെ വീട്ടിൽ കഴിഞ്ഞ കുട്ടി 
ഉപരിപഠനത്തിന് വീടുവിട്ട് മറ്റൊരു സ്ഥല

ത്തേക്ക് യാത്രയാകുമ്പോൾ അച്ഛനും അമ്മയ്ക്കും എന്തു
ത�ോന്നും? വയസ്സ് പതിനാറായെങ്കിലും അവർക്ക് 
ഇപ്പോഴും അത് 'കുട്ടി'യാണ്. വേദനിക്കും, ഉറപ്പ്.
കുട്ടിയുടെ ഭാവിയിലെ വളർച്ചയ്ക്ക് ഇത് ആവശ്യമാണ് 
എന്ന തിരിച്ചറിവുണ്ടാവും, അതേപ്പറ്റി ഒരുപാട് 
ആശകളും ഉണ്ടാവും; പക്ഷേ, ഹൃദയം വേദനിക്കുമ
ല്ലോ. ഏതാണ്ട് അതേ ഒരു അവസ്ഥയാണ്, ഞങ്ങ
ളുടെ കുഞ്ഞായ സഹയാത്രയെ അവളുടെ ഭാവിക്കുവേ
ണ്ടി മറ്റൊരിടത്തേക്ക് പറഞ്ഞുവിടുമ്പോൾ. 
സഹയാത്രയെ പാലിയം ഇന്ത്യയിൽ നിന്ന് അടർ
ത്തിമാറ്റേണ്ടി വന്നിരിക്കുന്നു. സന്നദ്ധസംഘടനക
ളുടെ ഭരണകാര്യത്തില്‍ നിയമസംബന്ധമായ നി
ബന്ധന വന്നിരിക്കുന്നതുക�ൊണ്ട് മറ്റുമാർഗ്ഗമില്ല. 
ഏപ്രിൽ ഒന്ന് മുതൽ സഹയാത്രയ�ോ അതുപ�ോലെ
യുള്ള ഏതെങ്കിലും പ്രസിദ്ധീകരണമ�ോ നടത്താൻ 
പാലിയം ഇന്ത്യ എന്ന സന്നദ്ധസംഘടനയ്ക്ക് സാ
ധിക്കില്ല.
പക്ഷേ ഐ.എ.പി.സിയുടെ കേരളാ ഘടകത്തിന് 
ഈ തടസ്സം വരില്ല. ഞങ്ങളുടെ വേദന മനസ്സിലാക്കി, 
''കുട്ടിയെ ഞങ്ങൾ ന�ോക്കിക്കോളാം'' എന്നു പറയുക 
മാത്രമല്ല; കുട്ടിയുടെ കാര്യത്തിൽ ആത്മാർത്ഥമായ  
താത്പര്യം കാണിക്കുകയും ചെയ്ത ഐ.എ.പി.സി 

പ�ൊതുവേ പറഞ്ഞാല്‍

ഞങ്ങളുടെ കുട്ടി 

(കേരള) ഭാരവാഹികൾക്ക് ഒരുപാട് നന്ദി. ഈ മാ
റ്റത്തിലും പല ബുദ്ധിമുട്ടുകളും ഉണ്ടാവാം. വിഷമങ്ങ
ള�ൊന്നും ഇല്ലാതെ ഏത് മാറ്റമാണ് സാധിച്ചിട്ടുള്ളത്. 
പക്ഷേ കുഞ്ഞിന് വേദനിക്കാതെ, അതിനു വേണ്ടതെ
ല്ലാം ചെയ്തുക�ൊടുത്തുക�ൊണ്ടുതന്നെ ഈ മാറ്റത്തിന് 
തയ്യാറെടുക്കാൻ ഞങ്ങൾ ഒരുങ്ങുന്നു. ഈ പ്രസിദ്ധീ
കരണത്തിന്റെ പ്രസക്തിയും ഐ.എ.പി.സിയുടെ 
കരങ്ങളിൽ ഇതിനുണ്ടാകാനിരിക്കുന്ന വളർച്ചയും 
നാളെ നമ്മൾ ശുശ്രൂഷിക്കുന്ന മനുഷ്യരുടെ നന്മയ്ക്ക് 
വളരെ പ്രധാനമാണ്.
സമൂഹത്തിന്റെ പങ്കാളിത്തമാണല്ലോ കേരളത്തിലെ 

ശ്രദ്ധിക്കുക
നിയമപരമായ ചില കാരണങ്ങളാൽ ഈ ലക്ക
ത്തോടെ (2024 മാർച്ച് ) 'സഹയാത്ര'യുടെ പ്രസി
ദ്ധീകരണം നിർത്തുവാൻ ഞങ്ങൾ നിർബന്ധിത
രായിരിക്കുകയാണ്. ഇത്രയുംകാലം ഞങ്ങള�ോട�ൊ
പ്പം സഹയാത്ര ചെയ്തതിന് ഞങ്ങളുടെ പ്രിയപ്പെട്ട 
വായനക്കാർക്കും പാലിയേറ്റീവ് പ്രവർത്തകർ
ക്കും നന്ദി. തുടർന്നുള്ള മാസങ്ങളിൽ ഐഎപിസി 
(കേരള)യാണ് സഹയാത്ര പ്രസിദ്ധീകരിക്കുന്നത്.  

വരിസംഖ്യ മുൻകൂറായി നല്കിയവർ അതു മടക്കി
ക്കിട്ടാൻ താത്പര്യപ്പെടുന്നുവെങ്കിൽ, ദയവായി 
ബന്ധപ്പെടുക: 97467 45504. 
മറ്റു വിവരങ്ങൾക്കായി പാലിയം ഇന്ത്യയുടെ ഇമെ
യിലിൽ ബന്ധപ്പെടുക: info@palliumindia.org. പാ
ലിയേറ്റീവ് കെയറിനെക്കുറിച്ചുള്ള വിവരങ്ങൾ 
പാലിയം ഇന്ത്യയുടെ വെബ്‌സൈറ്റിൽ ലഭ്യമാണ്: 
palliumindia.org

പാലിയേറ്റീവ് കെയർ പ്രസ്ഥാനത്തിന്റെ മുഖമുദ്ര. 
പക്ഷേ സമൂഹത്തിൽ പാലിയേറ്റീവ് കെയറിനെ
പ്പറ്റി എന്തെല്ലാം തെറ്റിദ്ധാരണകളാണ് ഉള്ളത്! 
അത് കാൻസറിന് വേണ്ടിയുള്ളതാണെന്നോ, മര
ണത്തോടടുത്തവർക്ക് വേണ്ടി മാത്രമുള്ളതാണെ
ന്നോ അല്ലേ പലരുടെയും ധാരണ. പ�ൊതുജനങ്ങളുടെ 
അവബ�ോധം വർദ്ധിച്ചല്ലേ കഴിയൂ? പാലിയം ഇന്ത്യ 
ചെയ്യുന്നതിനേക്കാൾ എത്രയ�ോ നന്നായി ഇതുചെ
യ്യാൻ ഐ.എ.പി.സി (കേരള)ക്ക് കഴിയും.
കുട്ടി വീടുവിട്ട് പ�ോകുമ്പോൾ എന്തെല്ലാം ചിത്രങ്ങ
ളാണ�ോ അച്ഛനമ്മമാരുടെ മനസ്സിൽക്കൂടി കടന്നു
പ�ോകുക; അത�ൊക്കെത്തന്നെയാണ് ഇവിടെയും 
സംഭവിക്കുന്നത്. ഈ കുട്ടി പിറക്കുന്നത് മാധ്യമപ്ര
വർത്തകനും എഴുത്തുകാരനുമായ ശ്രീ. കെ. ഗ�ോ
വിന്ദൻകുട്ടിയുടെ മനസ്സിലാണ്. (ആകാശവാണി 
ലേഖകൻ, ഇന്ത്യൻ എക്‌സ്പ്രസിലെ സീനിയർ എഡി
റ്റർ, ഇന്ത്യ ടുഡേയിലെ സീനിയർ എഡിറ്റർ എന്നീ 
പദവികളിലിരുന്നയാളും, ഇംഗ്ലീഷിലും മലയാളത്തി
ലുമായി ഏതാനും പുസ്തകങ്ങളുടെ രചയിതാവുമാണ് 
അദ്ദേഹം.) മലപ്പുറത്തെ ഡ�ോ. അബ്ദുള്ള മണിമയ�ോട് 
നന്ദി പറയട്ടെ. അദ്ദേഹം പണ്ട് ഷീല കാസിഡിയുടെ 
'Sharing the darkness' എന്ന പുസ്തകം മലയാളത്തി
ലേക്ക് തർജ്ജമ ചെയ്തപ്പോൾ ക�ൊടുത്ത പേരാണ് 
''സഹയാത്ര''. ആ പേരാണ് ഞങ്ങൾ നന്ദിപൂർവ്വം 
ഈ പ്രസ്ഥാനത്തിന് കടമെടുത്തത്.
ചെറിയ ത�ോതിൽ തുടങ്ങുക; അവസരവും കഴിവും 
അനുസരിച്ച് വളർത്തിക്കൊണ്ടേയിരിക്കുക എന്ന
തായിരുന്നു ഗ�ോവിന്ദൻകുട്ടിയുടെ ഉപദേശം. പ്രത്യേ
കിച്ചൊരു കവർ പേജില്ലാതെ പത്തു പേജുള്ള ഒരു 
ക�ൊച്ചു പ്രസിദ്ധീകരണമായിട്ടാണ് സഹയാത്രയുടെ 
തുടക്കം. പ്രസിദ്ധീകരണം രജിസ്റ്റർ ചെയ്യാനും പ�ോ
സ്റ്റൽ അധികൃതരുടെ അനുവാദത്തിനും ഒക്കെ ഡൽ
ഹിയിൽ മുൻകൈയെടുത്ത് ഓടി നടന്ന അപർണ്ണ 
എന്ന സന്നദ്ധപ്രവർത്തകയെയും, തിരുവനന്തപുര
ത്ത് വേണ്ടതെല്ലാം ചെയ്ത് കൂടെ നടന്ന ശ്രീകണ്ഠന്‍ 
നായരേയും ഡ�ോ. അജയനെയും നന്ദിപൂർവ്വം സ്മരി
ക്കട്ടെ.
ഇതുവരെ എത്താൻ കഴിയാത്ത ഉയരങ്ങളിലേക്ക് 
ഞങ്ങളുടെ കുട്ടിയെ പിടിച്ച് ഉയർത്താൻ പുതിയ 
രക്ഷകർത്താക്കൾക്ക് ആകും. കേരളത്തിലെ പാലി
യേറ്റീവ് കെയർ ദാതാക്കളുടെ ജനാധിപത്യ പ്രക്രി
യയിലൂടെ പ്രതിനിധീകരിക്കുന്ന സംഘടനയല്ലേ 
ഐ.എ.പി.സി കേരള? എല്ലാ രീതിയിലും വളർച്ച
യുണ്ടായി, ഓര�ോ വീട്ടിലും വിലമതിക്കുന്ന ഒരു പ്ര
സിദ്ധീകരണമായി മാറാൻ സഹയാത്രയ്ക്ക് ആകട്ടെ. 
പാലിയം ഇന്ത്യയിലെ എല്ലാവരുടെയും പരിപൂർണ്ണ 
സഹകരണം ഉറപ്പു നല്‍കുന്നു. എത്രയ�ൊക്കെ 
ആയാലും ഞങ്ങളുടെ കുട്ടിയല്ലേ അത്?

ഡ�ോ. എം.ആർ. രാജഗ�ോപാൽ  .

കൈപിടിക്കുക, യാത്ര 
തുടരുകയാണ്.... 

പ്രിയരെ,
ക്ഷേമമെന്നു കരുതുന്നു.
ഗുരുതര ര�ോഗാവസ്ഥയ�ോ, വിവിധ കാരണ
ങ്ങളാൽ കിടപ്പിലാവുകയ�ോ, വീട്ടിൽ അകപ്പെ
ട്ടുപ�ോവുകയ�ോ ചെയ്ത വ്യക്തികൾക്കും, കുടുംബ
ത്തിനും സമഗ്രമായ പരിചരണം നൽകുന്ന പാ
ലിയേറ്റീവ് കെയർ കേരളത്തിൽ മുപ്പതാണ്ട് 
പിന്നിട്ടുകഴിഞ്ഞു. ഇന്ത്യൻ അസ�ോസിയേഷൻ 
ഓഫ് പാലിയേറ്റീവ് കെയർ ഐ.എ.പി.സി 
കേരള പാലിയേറ്റീവ് കെയർ വ്യാപനം, ഗുണ
നിലവാരം എന്നീ രംഗത്ത് നിർണ്ണായകമായ 
പ്രവർത്തനങ്ങളാണ് കഴിഞ്ഞ കാലങ്ങളിൽ നട
ത്തിവന്നത്. മേൽപ്പറഞ്ഞ ലക്ഷ്യത്തോടെ ഡ�ോ
ക്ടർമാർ, നേഴ്‌സുമാർ, വളണ്ടിയർമാർ എന്നിവ
രുടെ വിവിധ ശില്പശാലകൾ കഴിഞ്ഞ വർഷം 
സംഘടിപ്പിച്ചിരുന്നു. ഇനിയും ഏറെ നമുക്ക് മു
ന്നോട്ടുപ�ോകാനുണ്ട്.
തിരുവനന്തപുരം പാലിയം ഇന്ത്യ നടത്തിവന്നി
രുന്ന 'സഹയാത്ര' മാസിക കേരളത്തിലെ പാ
ലിയേറ്റീവ് പ്രവർത്തകരുടേയും, പ�ൊതുസമൂഹ
ത്തിന്റേയും വലിയ പിന്തുണ ആർജ്ജിക്കാൻ 
കഴിഞ്ഞ പ്രസിദ്ധീകരണമാണ്. ചില നിയമപ
രമായ കാരണങ്ങളാൽ പാലിയം ഇന്ത്യക്ക് തു
ടർന്നു നടത്താൻ കഴിയാത്ത സാഹചര്യത്തിൽ 
വലിയ സന്തോഷത്തോടെ ഐ.എ.പി.സി 
കേരള ‘സഹയാത്ര’യെ ഏറ്റെടുക്കുകയാണ്. കേ
രളത്തിലെ പാലിയേറ്റീവ് സംഘങ്ങളുടെ പ�ൊ
തുവേദിയായ ഐ.എ.പി.സി കേരളയുടെ മുഖമാ
സികയായി സഹയാത്ര മാറുകയാണ്. പാലിയം 
ഇന്ത്യയുടെ എല്ലാവിധ സഹകരണവും, പിന്തു
ണയും തുടർന്നും നമുക്ക് ലഭ്യമാകുമെന്ന് അറി
യിച്ചിട്ടുണ്ട്. 
300 രൂപ വാർഷിക വരിസംഖ്യയായി നൽകി 
സഹയാത്രയുടെ  വര ിക്കാരാകണമെന്ന് 
ഇതുവരെ വരിക്കാരല്ലാത്തവര�ോട് അപേക്ഷിക്കു
ന്നു. വരിക്കാരായവര്‍ ആ സഹകരണം തുടരണ
മെന്നും. നാളിതുവരെ സഹയാത്രക്ക് നൽകിയ 
പിന്തുണ തുടർന്നും പ്രതീക്ഷിക്കുന്നു.
സ്‌നേഹപൂർവ്വം,

എം. പ്രദീപ്
പ്രസിഡന്റ്, ഐ.എ.പി.സി കേരള 

വേദന 

വന്ദന മഹാജൻ 

ആര�ോഗ്യപരിചരണത്തില്‍ ര�ോഗിയുടെ ശരീര 
ഊഷ്മാവ്, പ്രഷർ, ഹൃദയ സ്പന്ദനം, ശ്വസന

നിരക്ക് ഇവ കൂടാതെ അഞ്ചാമത്തെ ലക്ഷണമായി 
വേദനയും അളക്കപ്പെടുകയും പരിഹരിക്കപ്പെടുകയും 
വേണം. വേദനയുടെ തീവ്രത മനസ്സിലാക്കി പ്രതി
വിധി നൽകുക എന്നത് ര�ോഗീ പരിചരണത്തിലെ 
അവിഭാജ്യ ഘടകമാണ്.
ഒരു സങ്കടകരമായ കഥ പറയട്ടെ.
ലണ്ടനിൽ താമസിക്കുന്ന സുഹൃത്താണ് സന്ദേശം 
അയച്ചത്. ''ഹേമ കാൻസർ ര�ോഗിയാണ്. സ്ഥിതി 
അത്ര മെച്ചമല്ല. ഒന്നു സഹായിക്കാമ�ോ?'' അദ്ദേഹം 
അവരെ ബന്ധപ്പെടാനുള്ള നമ്പറും തന്നിരുന്നു. 
ഹേമയുടെ ഉമിനീർ ഗ്രന്ഥിയെയാണ് ര�ോഗം ബാധി
ച്ചിരുന്നത്. കുറച്ചുനാളായി ര�ോഗപീഡയിലാണവർ. 
ചികിത്സകൾ ഒരുവശത്തും ര�ോഗതീവ്രത അതേവേ
ഗത്തിൽ മറുവശത്തും. അതായിരുന്നു അവസ്ഥ. 
ഞാൻ അവർക്ക് ആദ്യം ഒരു സന്ദേശമാണയ
ച്ചത്. അതിനുശേഷം പലതവണ വിളിച്ചുന�ോ
ക്കി. അവർ അത്രനല്ല ബ�ോധാവസ്ഥയിൽ അല്ലെ
ന്നും പ്രതികരണം വല്ലപ്പോഴും മാത്രമാണെന്നുമുള്ള 
മറുപടിയാണു കിട്ടിയത്. രണ്ടുദിവസത്തെ ശ്രമ
ത്തിൽ അവസാനം ഫലം ലഭിച്ചു. അവർ തിരികെ 
വിളിച്ചു. ''വേദന എന്നെ കഠിനമായി നരകിപ്പിക്കു
ന്നു, സഹായിക്കണം.'' അവർ നിറുത്താതെ ഏങ്ങല
ടിച്ച് കരഞ്ഞു. എന്നെ വല്ലാതെ ഉലയ്ക്കുന്ന കരച്ചിലാ
യിരുന്നു അത്. ഹൃദയഭേദകമായ വേദന എനിക്കും 
അനുഭവപ്പെട്ടു.
അവരുടെ ആവർത്തനസ്വഭാവം പ്രകടിപ്പിക്കുന്ന 
അസുഖത്തിന് പല ഓപ്പറേഷനുകൾ ഇതിനകം 
ചെയ്തുകഴിഞ്ഞിരുന്നു. എത്രയെത്ര ചികിത്സകളാണ് 
അവർക്ക് നൽകിയത്! അവരുടെ ര�ോഗം ചികിത്സ
കൾക്കപ്പുറമായിത്തീർന്നിരുന്നു. വേദനയ�ോ അതി
കഠിനവും. ഭാരതത്തിലെ ഒരു വലിയപട്ടണത്തിലെ 
എത്രയ�ോ ആശുപത്രികൾ അവർ കയറിയിറങ്ങിയി
രിക്കുന്നു. അവിടങ്ങളിലെല്ലാം സാന്ത്വന ചികിത്സയ്ക്ക് 

സൗകര്യം ഉണ്ടെങ്കിലും 
അവര�ോട് ആരും അതേ
ക്കുറിച്ച്  സംസാരിച്ചി
ട്ടില്ല. ചില വേദനസംഹാ
രികൾ നൽകി, പക്ഷെ 
അതത്ര ഉപകരിച്ചില്ല 
എന്നതാണു വാസ്തവം. 
ഹേമ ഓര�ോ മണിക്കൂ
റിലും വേദനസംഹാരി 
എ ടു ക്കുന്നുണ്ടെ    ങ് കി ല ും 
അവർ വേദനതിന്ന് നര
കിക്കുകയാണ് എന്നാണ് 
അവരുടെ സഹ�ോദരി അറിയിച്ചത്. അവരുടെ വളരെ 
ദുർബലമായ ശരീരം മരുന്നിന്റെ അമിത�ോപയ�ോഗ
ത്തോട് എങ്ങിനെ പ്രതികരിക്കുമെന്ന് ആല�ോചിച്ച് 
ഞാൻ ഭയചകിതയായി. അവർ ആകെ അവശയായി 
തീർന്നിരുന്നു, കൂടാതെ ദിവസങ്ങളായി ഉറക്കം നഷ്ട
പ്പെട്ട അവസ്ഥയിലും. അവരുടെ ശരീരഭാരം 36 കി
ല�ോയിലെത്തി. പക്ഷെ അവർ ബ�ോധവതിയായിരു
ന്നു. എല്ലാം മനസ്സിലാക്കി പ്രതികരിക്കുന്ന അവസ്ഥ. 
ഇവരുടെ സഹ�ോദരി ഇവർ മരണത്തിലേക്ക് നീങ്ങു
കയാണ് എന്ന സത്യം മനസ്സിലാക്കിയിരുന്നില്ല. സാ
ന്ത്വനശുശ്രൂഷ ലഭിക്കാതെ നിസ്സഹായയായി അവർ 
ദിവസങ്ങൾ നീക്കി. എനിക്ക് ഹേമയുടെ സഹ�ോദ
രിയ�ോട് സത്യം പറയേണ്ട ഗതികേട് വന്നുചേർന്നു.
അത്ര സമ്പന്നരല്ലാത്ത ആ കുടുംബം സമ്പാദ്യം 
ഏകദേശം മുഴുവൻ ഹേമയ്ക്കായി ചെലവഴിച്ചു എന്നാണ് 
സഹ�ോദരി പറഞ്ഞത്. അവർ ആകെ തകർന്ന അവ
സ്ഥയിലായിരുന്നു. ''ഹേമ ദിവസം മുഴുവൻ വേദന
യിലാണ്. എന്താ ചെയ്യേണ്ടത് ഞങ്ങൾ? ദയവായി 
സഹായിക്കണം. അവളുടെ കരച്ചിൽ സഹിക്കാൻ 
വയ്യ.'' സഹ�ോദരിയുടെ വാക്കുകൾ. 
എന്നെക്കൊണ്ട് ആവുന്നത് എന്തും ചെയ്യാമെന്ന് 
അവർക്ക് ഉറപ്പുനൽകി. വേദന കുറയ്ക്കുക എന്നതായി
രുന്നു ആദ്യപടി. 
സാന്ത്വന ചികിത്സ നൽകുന്ന ഒരു സന്നദ്ധ സംഘട
നയുമായി ബന്ധപ്പെട്ട് ഒരു ഭവന സന്ദർശനം അടുത്ത 

സാന്ത്വന പരിചരണം

ദിവസംതന്നെ സാധിച്ചെടുത്തു. അപ്പോഴാണ് മറ്റൊരു 
തടസം കടന്നുവന്നത്. ഇന്നുവരെ അവർ മ�ോർഫിൻ 
ഉപയ�ോഗിച്ചിട്ടില്ല. മറ്റ് വേദന സംഹാരികളായിരുന്നു 
നൽകിയിരുന്നത്. ഞാൻ സഹ�ോദരിയുമായി സംസാ
രിച്ചപ്പോൾ അവർ പറഞ്ഞു: ''മാം, ധാരാളം ഗുളികകളു
ണ്ട്. ഓര�ോനേരം ഏതു നൽകണമെന്ന് ഞങ്ങളും മറ
ക്കുന്നു. ദയവായി ഗുളികകൾ കുറച്ച് തരണം.''
ഇത്രയേറെ ഗുളികകൾ ചെന്നിട്ടും വേദനയ്ക്ക് ശമന
മില്ല എന്നതാണ് സത്യാവസ്ഥ. ഞാൻ സാന്ത്വന 
ചികിത്സാ മേഖലയിലുള്ളവരെ ബന്ധപ്പെട്ട് മ�ോർ
ഫിന്റെ ലഭ്യത ഉറപ്പാക്കി. അത് ഹേമയ്ക്ക് ആശ്വാസ
കരമായി. ഉറക്കവും ഏകദേശം ശരിയായി, വേദന 
കുറഞ്ഞതുകൂടാതെ. പക്ഷെ ഇത് ഒരു ദിവസത്തേ
ക്ക് മാത്രമായിരുന്നു. രണ്ടു ദിവസം കഴിഞ്ഞ് ഹേമ 
ഈ ല�ോകം വിട്ട് യാത്രയായി. മരിക്കുന്നതിനുമുമ്പ് 
ഒരു വട്ടംകൂടി അവർ വേദന സംഹാരികൾക്കായി 
ഡ�ോക്ടറെ വിളിച്ചിരുന്നു. പിന്നെ നിത്യതയിലേ
ക്കുള്ള യാത്ര.
ഞാൻ ഈ ആവശ്യത്തിനായി എത്രതവണ വിളിച്ചു
കാണും പലരേയും, ഓർമയില്ല അത�ൊന്നും. വല്ലാത്ത 
ഒരു നിർവ്വികാരത എന്നേയും പിടികൂടിയപ�ോലെ. 
അവരുടെ അഭ്യർത്ഥനകൾ ഹൃദയം നുറുക്കുന്നതായി
രുന്നു. ഉറങ്ങാൻപ�ോലും ആവാതെ ഞാനും. ആ കര
ച്ചിൽ എന്നെയും പിന്തുടരുന്നപ�ോലെ. 
എന്റെ മനസ്സിൽ വന്ന ചില ച�ോദ്യങ്ങൾ നിങ്ങൾക്കു 
മുമ്പിൽ നിരത്തുകയാണ്.
1. 	 വലിയ പട്ടണങ്ങളിൽ മ�ോർഫിൻപ�ോലുള്ള വേ

ദനസംഹാരികൾ ലഭിക്കാൻ ബുദ്ധിമുട്ടുള്ളപ്പോൾ 
ഗ്രാമങ്ങളിലെ അവസ്ഥ എന്താണ്?

2. 	സാന്ത്വനചികിത്സാ സൗകര്യങ്ങളുള്ള ആശുപ
ത്രികൾ ആ ചികിത്സ വേണ്ടവർക്ക് അതിനുള്ള 
സൗകര്യം എന്തുക�ൊണ്ട് നൽകുന്നില്ല?

3. 	പ്രധാന ചികിത്സയുടെ ഭാഗമായി ഈ വിഭാഗ
ത്തെ എന്തുക�ൊണ്ട് ചേർത്തുനിറുത്തുന്നില്ല?

4. 	എന്തുക�ൊണ്ട് അന്തസ്സുറ്റ ഒരു മരണം ഹേമയെ
പ്പോലെ ഉള്ളവർക്ക് നൽകാൻ നമുക്ക് സാധിക്കു
ന്നില്ല?

5. 	ഇത്തരം ഒരു മരണമാണ�ോ അവർക്ക് വേണ്ടിയി
രുന്നത്? 

ആൻ റിച്ചാർഡ്‌സന്റെ വാക്കുകള്‍ കടമെടുത്താൽ 
''അന്ത്യവിധി നമുക്കു മാറ്റാൻ സാധിക്കില്ല, എന്നാൽ 
ആ യാത്രയെ സുഗമമാക്കാൻ നമുക്ക് കഴിഞ്ഞേക്കും.'' 
(''We cannot change the outcome, but we can affect 
the journey.' - Ann Richardson)
അതെ. ഹേമ, ഒരു അന്തസ്സേറിയ മരണം അർഹി
ച്ചിരുന്നു.
(വിവർത്തനം: ബി. ഗംഗാദേവി) .

FORM – IV (See Rule-8)
Statement about the ownership and other 
particulars about periodical SAHAYATRA.

1	 Place of publication: Pallium India 
(Trust), T.C. 14/603, Santhi, 

Kumarapuram, Medical College P.O., 
Thiruvananthapuram-695011

2	 Periodicity of its publication: Monthly

3	 Printer’s Name: Dr. M. R. Rajagopal
	 Nationality: Indian
	 Address: T.C. 14/603, Santhi, 

PJRRA-65, Pothujanam Lane, 
Kumarapuram, Medical College P.O., 
Thiruvananthapuram-695011

4	 Publisher’s Name: Dr. M. R. Rajagopal
	 Nationality: Indian
	 Address: T.C. 14/603, Santhi, 

Kumarapuram, Medical College P.O., 
Thiruvananthapuram-695011

5	 Editor’s Name: Dr. M. R. Rajagopal
	 Nationality: Indian

Kumarapuram, Medical College P.O., 

6	 Names and address of individuals 
who own the newspaper and 
partners or shareholders holding 
more than one per cent of the total 
capital Pallium India Trust:

	 T.C. 14/603, Santhi, 

	 Kumarapuram, Medical College P.O., 

I, Dr. M.R.Rajagopal, hereby declare that 
the particulars given above are true to the 

Date: 28.02.2024		 Sd/-		
		    Signature of Publisher

ഉണർവ്വ് 

എസ്. ലീലാദേവി

ഇക്കഴിഞ്ഞ ഫെബ്രുവരി 10ന് ഉണർവിൽ പങ്കെ
ടുക്കുന്നതിനു യാത്രതിരിക്കുമ്പോൾ എന്റെ 

സംശയം, ഈ ക�ൊടുംചൂടിൽ എങ്ങനെ ആളുകൾ 
വരും എന്നായിരുന്നു. പക്ഷേ ഈ ചിന്ത അസ്ഥാന
ത്തായിരുന്നു. ലക്ഷ്മി, ഗീത വിജയകുമാർ, എലിസബ
ത്ത് എന്നിവരടങ്ങുന്ന പാലിയം ഇന്ത്യ ടീമും രമ രാമ
പ്രസാദ്, ഗീത, ഇന്ദിര തുടങ്ങിയ വ�ോളന്റിയർമാരും 
നേരത്തേതന്നെ ഹാളിൽ എത്തിയിരുന്നു. പിന്നാലെ 
ആളുകൾ ഓര�ോരുത്തരായി എത്തിക്കൊണ്ടിരുന്നു.
പുതുതായി എത്തിയ രണ്ടുപേരെ പരിചയപ്പെടാം. 
പേരുകൾ സാങ്കൽപ്പികമാണേ. ക്യാൻസർബാധ
യെതുടർന്ന് കേവലം 35-ാമത്തെ വയസ്സിൽ ജീവിത
ത്തോട് വിടപറഞ്ഞ ഏക സഹ�ോദരന്റെ ഓർമ്മകൾ 
പങ്കുവെച്ച മാലതി, വിവാഹിതയും രണ്ടു കുട്ടികളുടെ 
അമ്മയുമാണ്. സഹ�ോദരൻ അവിവാഹിതനായിരു
ന്നു. രണ്ടുപേരും എല്ലാ കാര്യത്തിലും ഒറ്റക്കെട്ടായിരു
ന്നു. ഏട്ടന്റെ ര�ോഗനിർണയം, കുടുംബത്തെയാകെ മാ
നസികമായി തളർത്തി. ത�ൊട്ടുപിന്നാലെ അച്ഛന്റെ 
ആത്മഹത്യ. എന്തു ചെയ്യുമെന്നറിയാതെ പകച്ചുനിന്ന 
നാളുകൾ. രണ്ടുവർഷത്തെ ചികിത്സയ്‌ക്കൊടുവിൽ 
സഹ�ോദരന്റെ വേർപാട്, ഭീമമായ കടബാധ്യത; 
ഇത�ൊക്കെ പറഞ്ഞു വിങ്ങിപ്പൊട്ടിയ മാലതിയെ ഭാ
സ്‌കരൻ സാറും ഡ�ോ. പ്രസന്ന മാമും ഒക്കെ സഹാ
യവാഗ്ദാനങ്ങൾ നൽകി ആശ്വസിപ്പിച്ചു.
പട്ടത്തുനിന്നുവന്ന കുമാരിഅമ്മ ദൈന്യതയുടെ ആൾ
രൂപമായിരുന്നു. പ്രായത്തിന്റെ അവശതയെക്കാൾ 
മാനസിക പിരിമുറുക്കമായിരുന്നു ആ അമ്മയുടെ 
മുഖത്ത് കാണാനായത്. ഏറെനാളത്തെ ചികിത്സ
യ്ക്കുശേഷം ഭർത്താവ് വിടപറഞ്ഞു. ഉറ്റവരും ഉടയ
വരും സഹായത്തിനില്ല. ക്ഷേമപെൻഷനാണ് ഏക 
ആശ്രയം. അതും ഇപ്പോൾ മുടങ്ങിക്കിടക്കുന്നു. ജീവി
ക്കണമെന്ന് ആശതന്നെ ഇല്ല. എത്ര ദുർബലമായി
രുന്നു അമ്മയുടെ സ്വരം. ഈ അമ്മയുടെ മനസ്സിലെ 
ഭാരം ഒന്നു കുറയ്ക്കാൻ എന്തെങ്കിലുമ�ൊന്ന് ചെയ്‌തേ 
മതിയാവൂ എന്ന് ഉണർവ്വ് തീർച്ചയാക്കി.
ഉണർവിൽ പങ്കെടുക്കുന്ന മിക്കവർക്കും സുധയെ 
അറിയാം. വളരെ ചെറുപ്പത്തിലേതന്നെ ക്യാൻസർ 

ഉത്തരമില്ലാത്ത സമസ്യ

ബാധിതയായി. അന്ന് ഇളയകുട്ടിക്ക് ഒരു വയസ്സ് 
പ്രായം. 12 വർഷങ്ങൾക്കുശേഷം ഇപ്പോഴും ക�ൊള
സ്റ്റമി ബാഗുമായി നടക്കുന്നു. ഭാരമേറിയ ജ�ോലികൾ 
ഒന്നും ചെയ്യാൻ കഴിയില്ല. ഇതിനിടെ ഭർത്താവും 
മരിച്ചു. ജീവിതം വഴിമുട്ടിയപ്പോൾ പൂക്കൃഷിയും തു
ണിക്കച്ചവടവും ഒക്കെ നടത്തിന�ോക്കി. ഒന്നും അത്ര 
ശരിയായില്ല. ഇതിന�ൊക്കെ പുറമേ ആര�ോഗ്യപ്രശ്‌ന
ങ്ങൾ സുധയെ വല്ലാതെ അലട്ടുന്നു. ചെലവ് ഓർക്കു
മ്പോൾ ആശുപത്രിയിൽപ�ോകാൻ പേടിയാണ്. കൂ
ടെവരാനും ആരുമില്ല. ഇത�ൊന്നും സുധ സ്വയമേവ 
പറഞ്ഞതല്ല. വ�ോളന്റിയർമാരായ ഡ�ോക്ടർ ചന്ദ്രകു
മാരിയും ഡ�ോക്ടർ പ്രസന്നയും ച�ോദിച്ച ച�ോദ്യങ്ങൾ
ക്ക് മറുപടിയായി സുധക്ക് പറയേണ്ടിവന്നു എന്ന
താണ് വാസ്തവം. എന്തായാലും ഇപ്പോഴുള്ള ആര�ോ
ഗ്യപ്രശ്‌നങ്ങൾ വെച്ചുക�ൊണ്ടിരിക്കാതെ എത്രയും 
അടിയന്തരമായി വൈദ്യസഹായം തേടണമെന്നും 
അതിനുവേണ്ട സൗകര്യങ്ങൾ ചെയ്തുക�ൊടുക്കാമെ
ന്നും അവർ ഉറപ്പുനൽകി.
ഇത�ൊക്കെ കേട്ടപ്പോൾ ത�ോന്നിയത്, എന്തുക�ൊ
ണ്ടാണ് ചിലരുടെ ജീവിതത്തിൽ ഇങ്ങനെ കഷ്ടപ്പാ
ടുകളും ദുരിതങ്ങളും നിത്യസന്ദർശകരാകുന്നത്? ഉള്ളു
തുറന്ന് ഒന്നു ചിരിക്കാന�ോ മനസ്സിടറാതെ ഒന്നു മയ
ങ്ങാന�ോ അവർക്ക് കഴിയാതെ പ�ോകുന്നത്? ഉത്ത
രമില്ലാത്ത സമസ്യ!
ഈ സങ്കടകഥകൾ മാത്രമായിരുന്നില്ല ഉണർവ്. 
ഏതാണ്ട് തുടക്കംമുതലേ ഉണർവിൽ അംഗങ്ങളാ
യിരുന്ന ഗിരിജയും ഭാസ്‌കരൻ സാറും ബേബിച്ചേ
ട്ടനും സാറാമാമും ഒക്കെ പരിചയം പുതുക്കി. മക്കള�ോ

ട�ൊപ്പമുള്ള വിദേശവാസത്തിനുശേഷം എത്തിയ ഭാ
സ്‌കരൻ സാർ കൂട്ടുകാർക്കുവേണ്ടി മധുരവും കരുതി
യിരുന്നു. അദ്ദേഹം പറഞ്ഞ നർമ്മകഥ പ�ൊട്ടിച്ചിരി
യുടെ അലകളുയർത്തി. രണ്ടു സഹായികളുടെ അക
മ്പടിയ�ോടെ എത്തിയ സാറാ മാം (വയസ്സ് 89 പക്ഷേ 
ചുറുചുറുക്ക് 19ന്റേത് ) നീന്തലിൽ ഈയിടെ തനിക്ക് 
ലഭിച്ച സ്വർണമെഡലുകളുടെ അഭിമാനം പങ്കുവെച്ചു. 
കൂടാതെ കിന്‍ഡിലിൽ താൻ വായിച്ച പുസ്തകത്തി
ന്റെ സന്ദേശം ഉണർവിലെ കൂട്ടുകാർക്ക് പകർന്നു
നൽകി. വീട്ടിലെ തിരക്കുകൾക്കിടയിൽനിന്ന് ഓടി

വന്ന് അല്പസമയത്തിനുശേഷം മടങ്ങിപ്പോകേണ്ടിവ
ന്നു വിമലയ്ക്ക്. ഡ�ോ. ചന്ദ്രകുമാരി എറിഞ്ഞുതന്ന കുസൃ
തിച്ചോദ്യങ്ങൾ രംഗമാകെ ഉഷാറാക്കി. ബേബിച്ചേ
ട്ടന്റെ പാട്ടില്ലാത്ത ഒരു ഉണർവ് കഴിഞ്ഞ 14 വർഷ
ത്തിനിടെ ഉണ്ടായിട്ടില്ല. ഇത്തവണയും ആ പതിവ് 
അദ്ദേഹം തെറ്റിച്ചില്ല.
നിനച്ചിരിക്കാതെ പാല�ോട്  നിന്നെത്തിയ 
ഹ�ോംകെയർ ടീമും ഉണർവിൽ കാഴ്ചക്കാരായിരുന്നു.
(പാലിയം ഇന്ത്യയുടെ വ�ോളന്റിയറും സഹയാത്ര
യുടെ അസ�ോസിയേറ്റ് എഡിറ്ററുമാണ് ലേഖിക).

പാലിയേറ്റീവ് കെയർ ഡയറക്ടറി (ഓണ്‍‌ലൈന്‍)
ഇന്ത്യയിൽ പാലിയേറ്റീവ് കെയർ സേവനങ്ങൾ 
നല്കുന്ന സ്ഥാപനങ്ങളുടെ സംസ്ഥാനം തിരിച്ചുള്ള 
ഡയറക്ടറി പാലിയം ഇന്ത്യയുടെ വെബ്‌സൈറ്റിൽ 
ലഭ്യമാണ്. സാമൂഹിക സംഘടനകൾ, തൃതീയ 
പരിചരണ സ്ഥാപനങ്ങൾ, കാൻസർ കെയർ സെ
ന്ററുകൾ മുതലായവ, ബന്ധപ്പെടാനുള്ള വിവരങ്ങള�ോ
ട�ൊപ്പം പട്ടികയിൽ ഉൾപ്പെടുത്തിയിരിക്കുന്നു. ഓര�ോ 
സ്ഥാപനത്തിലെയും മ�ോർഫിൻ ലഭ്യതയും അത�ോ
ട�ൊപ്പമുണ്ട്. 
സാന്ത്വന പരിചരണം ആവശ്യമുള്ള ആർക്കും 
അവരുടെ ഏറ്റവും അടുത്തുള്ള കേന്ദ്രം കണ്ടെത്താൻ 
ഞങ്ങളുടെ ഡയറക്ടറി സഹായിക്കും. 
ദയവായി പാലിയം ഇന്ത്യയുടെ പാലിയേറ്റീവ് 
കെയർ ഡയറക്ടറി ന�ോക്കുക, നിങ്ങൾ അറിയുന്ന 
ഏതെങ്കിലും കേന്ദ്രം അതിൽ ഉൾപ്പെടുത്തിയിട്ടില്ലെ
ങ്കിൽ ഞങ്ങളെ അറിയിക്കുക. ഫ�ോണ്‍: 81299 33308 
https://palliumindia.org/clinics 

Tel: 0484 - 2576277 & 6504502

കുട്ടികളും സാന്ത്വനചികിത്സയും

കുട്ടികളിൽ 
സാന്ത്വനചികിത്സയുടെ 
സ്വാധീനം

സിബിൻ സതീഷ്

ര�ോഗികളായ കുട്ടികൾ മറ്റുകുട്ടികളെപ്പോലെ 
ഊർജ്ജസ്വലരായിരിക്കയില്ല എന്ന മി

ഥ്യാധാരണ ഞാനെന്നും സൂക്ഷിച്ചിരുന്നു, പ�ൊന്നു
വിനെ കാണുന്നതിന് മുമ്പുവരെ. പ�ൊന്നു (യഥാർത്ഥ 
പേരല്ല), വൃക്കര�ോഗം (Chronic Kidney Disease - 
CKD) ബാധിച്ച 8 വയസ്സുള്ള ആൺകുട്ടി. തിരുവന
ന്തപുരത്തെ ശ്രീ അവിട്ടം തിരുന്നാൾ (എസ്.എ.റ്റി) 
ആശുപത്രിയിൽ ഔട്ട് പേഷ്യന്റ് ഡിപ്പാർട്ടുമെന്റിൽ 
പരിശ�ോധനയ്ക്കായി തമിഴ്നാട്ടിൽനിന്നു വന്നതായി
രുന്നു അവൻ. വളരെ അയഞ്ഞ ട്രൗസറും ഇറുകിയ 
ഷർട്ടുമായിരുന്നു വേഷം. അവൻ വസ്ത്രധാരണത്തെ
പ്പറ്റി അത്ര ശ്രദ്ധാലു ആയിരുന്നില്ല. തെരഞ്ഞെടുക്കു
വാനായി അധികം വസ്ത്രങ്ങളില്ലായിരുന്നു അവന് 
എന്നതാണ് സത്യം.
ആദ്യ സന്ദർശനങ്ങളിൽ മാസ്‌ക് ധരിച്ചിരുന്നതു
ക�ൊണ്ട് പ�ൊന്നുവിന്റെ കുഞ്ഞുമുഖം കാണുവാൻ കഴി
ഞ്ഞിരുന്നില്ല. അവൻ സന്തോഷവാനാണ�ോ എന്നറി
യാതെ ഞങ്ങൾ അല്പം ആശങ്കാകുലരായിരുന്നു. ചില 
കുട്ടികൾ അതീവ വിഷമഘട്ടങ്ങളിലും അനുഗൃഹീത
രായിരിക്കും. പ�ൊന്നുവിന്റെ അനുഗ്രഹം ശുഭപ്രതീക്ഷ
കൾനിറഞ്ഞ ഒരു മനസ്സായിരുന്നു. അവനു സ്വന്തമാ
യുള്ളതിനെപ്പറ്റി എപ്പോഴും അവൻ സന്തുഷ്ടനായിരു
ന്നു. ആ നിഷ്‌കളങ്കമായ മുഖം, ഏറ്റവും ക്ലേശകരമായ 
സന്ദർഭങ്ങളിലും ഞങ്ങളിൽ ഒരു പുഞ്ചിരി വിടർത്തി.
അവന്റെ അമ്മ എപ്പോഴും ക്ഷീണിതയും ദുഃഖിതയുമാ
യിരുന്നു. നിറംമങ്ങിയ സാരിയിൽ, വയസ്സിനെക്കാൾ 
പ്രായം ത�ോന്നിച്ചു അവർക്ക്. അവരുടെ കയ്യിൽ 
എപ്പോഴും ബസ്സ് ടിക്കറ്റ് ഉണ്ടാവും. ഈ ചികിത്സയ്ക്ക് 
വേണ്ടിയും യാത്രമൂലവും കുടുംബത്തിന്റെ സാമ്പത്തി
കാവസ്ഥ കൂടുതൽ പരിതാപകരമാവരുതെന്നു കരുതി, 

പാലിയം ഇന്ത്യ നൽ
കിയിരുന്ന ട്രാവലിംഗ് 
അലവൻസിനുവേണ്ടി, 
തെളിവായി ക�ൊണ്ടുവ
ന്നിരുന്നതായിരുന്നു ആ 
ടിക്കറ്റുകൾ.
20 17  മുതൽ പ�ൊന്നു 
പാലിയം ഇന്ത്യയുടെ സം
രക്ഷണയിലായിരുന്നു. 
ഒരു ആര�ോഗ്യവാനായ 
കുട്ടിയാണെന്ന മട്ടിലാ
യിരുന്നു അവന്റെ പെരു
മാറ്റങ്ങൾ. എസ്.എ.റ്റിയിൽ ഉണ്ടായിരുന്ന ഞങ്ങൾ
ക്ക് അവൻ, അവന്റെ പ്രിയപ്പെട്ട 'വിജയ് അണ്ണനെ' 
(തമിഴ് ഫിലിം സ്റ്റാർ) പ�ോലെ ഒരു സൂപ്പർസ്റ്റാർ ആയി
രുന്നു. കുട്ടികൾക്കും ര�ോഗാതുരതകളെ സഹിക്കാൻ 
കഴിയും എന്ന് ആ കുഞ്ഞ് ഞങ്ങളെ മനസ്സിലാക്കി
ത്തന്നു. അവന്റെ ര�ോഗാവസ്ഥയുടെ പരിമിതികളെ
പ്പറ്റി, കടന്നുപ�ോകുന്ന ദുരിതങ്ങളെപ്പറ്റി, അവന് നല്ല 
ബ�ോധ്യമുണ്ടായിരുന്നു.
പാലിയംഇന്ത്യയിൽ എത്തിയശേഷം എന്റെ 
സേവനം എസ്.എ.റ്റി ഹ�ോസ്പിറ്റലിലെ കുട്ടികളുടെ 
ഒ.പിയിലെ സ�ോഷ്യൽ ഓഫീസർ എന്ന നിലയിലാ
യിരുന്നു. എനിക്ക് മുമ്പു പരിചിതമല്ലാത്തതിനാൽ, 
മാരകര�ോഗങ്ങൾ ബാധിച്ച കുട്ടികളുടെ പ്രശ്നങ്ങളെ 
എങ്ങനെ കൈകാര്യംചെയ്യും എന്നതിനെപ്പറ്റി ഉത്ക
ണ്ഠയുണ്ടായിരുന്നു.
ഞങ്ങളുടെ ടീമിൽ എന്നെക്കൂടാതെ ഒരു ഡ�ോക്ടർ, 
നഴ്സ്, സൈക്കോളജിസ്റ്റ് എന്നിവരുണ്ടായിരുന്നു. 
ഞാന�ൊരു മുതിർന്ന വ്യക്തിയെപ്പോലെ വേണം കു
ട്ടികള�ോട് പെരുമാറേണ്ടതെന്ന് ആഗ്രഹിച്ചിരുന്നു 

എങ്കിലും, ആ ആഗ്രഹം വളരെ കുറച്ചുനേരമേ നീണ്ടു
നിന്നുള്ളൂ, ആ കുഞ്ഞുങ്ങളുടെ മുന്നിൽ. കുട്ടികളുമായി 
ഇടപെടുമ്പോൾ നമ്മിലെ കുട്ടിത്തത്തെ നിയന്ത്രി
ക്കാൻ പാടുപെടേണ്ടിവരും.
ആദ്യത്തെദിവസംതന്നെ, സാന്ത്വനപരിചരണം കു
ട്ടികളുടെയും അവരുടെ കുടുംബത്തിന്റെയും ജീവിത
ത്തിലുണ്ടാക്കുന്ന മാറ്റങ്ങൾ മനസ്സിലാക്കാൻ കഴിഞ്ഞു. 
കുട്ടികൾ മാതാപിതാക്കൾക്ക് ധൈര്യംപകരുന്നത് 
എങ്ങനെ എന്നതിന്റെ ഉത്തമ�ോദാഹരണമായിരു
ന്നു പ�ൊന്നു. കുഞ്ഞുങ്ങളുടെ അവസ്ഥ കണ്ടിട്ട്, മാതാ
പിതാക്കൾ സാധാരണ ശാരീരികവും മാനസികവു
മായി തളർന്നുപ�ോകുകയാണ് ചെയ്യുക. പ�ൊന്നുവി
ന്റെ അമ്മ, ജീവിതത്തിലെ ഒരു നിർണ്ണായക ഘട്ട
ത്തിൽ അപ്പൻ അവരെ ഉപേക്ഷിച്ചു പ�ോയപ്പോൾ
മുതൽ അവനെ പരിചരിച്ചുക�ൊണ്ടിരിക്കുകയാണ്.
മരുന്നുകൾ നൽകി ശാരീരികമായ അവസ്ഥയെ മെ
ച്ചപ്പെടുത്തുന്നതിന് ഉപരിയായി കുട്ടികളെ മാനസി
കമായി ശക്തിയുള്ള വ്യക്തിയാക്കി മാറ്റുവാൻ മാന
സിക�ോർജം പകർന്നു നൽകുന്നതിൽ ഡ�ോക്ടർക്ക് 
പ്രാധാന്യമേറിയ ഒരു പങ്കുണ്ട്. ഞങ്ങളുടെ ടീമിലെ 
ഡ�ോക്ടർക്ക് കുഞ്ഞുങ്ങളുമായി എളുപ്പം സഖ്യംകൂടാൻ 
കഴിഞ്ഞിരുന്നു. അവർ ഒരു ശിശുര�ോഗവിദഗ്ദ്ധയല്ല 
എങ്കിലും കുട്ടികളിലെ സാന്ത്വന ചികിത്സയിലുള്ള 
വൈദഗ്ദ്ധ്യം വെളിവാക്കപ്പെട്ടിരുന്നു. നിഷ്‌കളങ്കരായ 
കുരുന്നുകളിലേക്ക് പകർന്നുനൽകുന്ന സ്‌നേഹവാത്സ
ല്യങ്ങളും കരുതലുമാണ് മരുന്നുകളേക്കാൾ പ്രയ�ോജ
നപ്രദമായത് എന്ന് അവർ വീണ്ടുംവീണ്ടും തെളിയിച്ചു.
സൈക്കോളജിസ്റ്റ് കുട്ടികൾക്കും കുടുംബാംഗങ്ങൾക്കും 
അവരുടെ ആതുരതകളെയും ദുഃഖങ്ങളെയും ഇറക്കി
വയ്ക്കാനുള്ള അത്താണിയാണ്. കൗൺസലിംഗിലൂടെ 

പ്രശ്നങ്ങളെ അഭിമുഖീകരിക്കുവാനും മറ്റു ചികിത്സാരീ
തികളെ അവലംബിക്കാനും സന്നദ്ധരാക്കുന്നു. ഉദാ: 
കലയിലൂടെയും കളികളിലൂടെയും ഉള്ള ചികിത്സ.
സാധാരണ നഴ്സിന്റെ പ്രാഥമിക ചുമതല മരുന്നുകൾ 
നൽകുക എന്നതാണ്. എന്നാൽ കുട്ടികളിലെ സാന്ത്വ
നചികിത്സ അവിടെ ഒതുങ്ങുന്നില്ല. കുട്ടികളുടെ ഇഷ്ടാ
നുസരണമാണ് അവരെ പരിചരിക്കുന്നത്.
ഫിസിയ�ോ തെറാപ്പിസ്റ്റ് കുട്ടികൾക്ക് അവരുടെ ര�ോ
ഗാവസ്ഥയ്ക്ക് അനുസരണമായ വ്യായാമമുറകൾ പരി
ശീലിപ്പിക്കുന്നു. വീട്ടിൽ തിരികെയെത്തുമ്പോൾ കു
ട്ടികളെ പരിശീലിപ്പിക്കേണ്ടതിനായി രക്ഷിതാക്ക
ളെയും ഈ വ്യായാമമുറകൾ പഠിപ്പിക്കുന്നു.
പ�ൊന്നുവും മറ്റുകുട്ടികളും അവരുടെ ക്ലേശങ്ങളെ ദൂരീ
കരിക്കുവാനും ജീവിതനിലവാരം ഉയർത്തുവാനും 
ഈ സംവിധാനം പ്രയ�ോജനപ്പെടുത്തുന്നു. ഇതിനി
ടയിൽ ഈ കുട്ടികളുടെയും കുടുംബാംഗങ്ങളുടെയും 
മനസിക�ോല്ലാസത്തിനുവേണ്ടിയുള്ള അവസരങ്ങളും 
ഒരുക്കുന്നു.
ഉദാഹരണത്തിന്, പ�ൊന്നുവിന് പാടാനും നൃത്തം 
ചെയ്യാനും അഭിനയിക്കാനുമുള്ള കഴിവുണ്ട്. അവനെ 
സന്തുഷ്ടനാക്കുവാൻവേണ്ടി ഇത�ൊക്കെ പരിശീലി
ക്കുവാനുള്ള സാഹചര്യം ഒരുക്കിക്കൊടുത്തിരുന്നു. 
അവന്റെ അമ്മ പറഞ്ഞു, എല്ലാ ആഴ്ചയും ഞങ്ങളെ 
സന്ദർശിക്കാനായി അവൻ ആകാംക്ഷയ�ോടെയാണ് 
കാത്തിരിക്കുന്നത് എന്ന്. ഒരു സ�ോഷ്യൽ ഓഫീസർ 
എന്നനിലയിൽ, പാലിയേറ്റീവ് കെയർ ടീമംഗം എന്ന
നിലയിൽ, എനിക്ക് ലഭിക്കാവുന്ന ഏറ്റവും വലിയ 
അംഗീകാരമായി ഞാനീ വാക്കുകളെ കാണുന്നു.  
ഓര�ോ സന്ദർശനവും അവിസ്മരണീയമാക്കി തീർ
ക്കാൻ ഞങ്ങൾ ശ്രമിച്ചുക�ൊണ്ടിരുന്നു. വീണ്ടും കണ്ടു
മുട്ടുംവരെ മനസ്സിൽ സൂക്ഷിച്ചുവയ്ക്കാൻ മന�ോഹരമായ 
ഓർമ്മകൾ.
ഇങ്ങനെയുള്ള മന�ോഹരമായ നിമിഷങ്ങൾ ഞങ്ങൾ
ക്ക് പ്രച�ോദനം നല്കി. കുഞ്ഞുങ്ങളുടെ സാന്ത്വനപരി
ചരണത്തെപ്പറ്റി പ�ൊതുവേയുള്ള 'അറിവില്ലായ്മകൾ' 
അവരുടെ മാനസിക അവകാശങ്ങൾക്ക് വിലങ്ങുത
ടിയാവുന്നുണ്ട് എന്ന് മനസ്സിലായി. അവരുടെ ശാ
രീരികവും മാനസികവുമായ ആവശ്യങ്ങളെ കണ്ടറി
ഞ്ഞ് അവരെ പിന്തുണയ്ക്കുന്നത് അവരുടെ ര�ോഗവിമു
ക്തിക്കും സൗഖ്യത്തിനും ഇടയാക്കും. ഓര�ോ കുട്ടിയും 
സുരക്ഷിതവും സന്തുഷ്ടവുമായ ജീവിതത്തിന്റെ അവ
കാശിയാണ്.
(സിബിൻ എറണാകുളത്തു നിന്നുമുള്ള ഒരു സാമൂഹ്യ
സേവകനാണ്. പാലിയം ഇന്ത്യയിൽ സ�ോഷ്യൽ 
ഓഫീസറായി സേവനം അനുഷ്ഠിച്ചിരുന്നു. ഇപ്പോൾ 
ഉന്നത ബിരുദ പഠനത്തിലാണ്. വിവർത്തനം: ഡ�ോ. 
സുധാദേവി).

സഹയാത്ര വഴിപിരിയുമ്പോൾ
ഓര�ോ വേർപാടും മധുരതരമായ ദുഃഖം തന്നെയാണ്. 
വേർപാടുകള�ൊക്കെ മൃത്യാസ്മൃതികളുണർത്തി കടന്നു
പ�ോകുമ്പോഴും അത് നമ്മുടെ മനസ്സുകളിൽ നേരിയ 
പ�ോറലുകളായി ന�ൊമ്പരപ്പെടുത്താറുണ്ട്. സഹയാത്ര 
ഈ ലക്കത്തോടെ നിൽക്കുകയാണെന്ന് മന�ോജ് 
പറയുമ്പോൾ എന്റെ ചുണ്ടുകളിൽ ഉറഞ്ഞുകൂടിയ 
വേപഥു മറ്റാരുമറിയാതിരിക്കാൻ ഞാൻ പാടുപെട്ടു. 
കാരണം അതെന്റെ ഹൃദയത്തിൽ അത്രയേറെ ക�ൊ
രുത്തിരിക്കുന്നു.
പ്രസിദ്ധ പത്രപ്രവർത്തകനായിരുന്ന ഗ�ോവിന്ദൻകു
ട്ടിസാറാണ്, സഹയാത്രയുടെ ആദ്യത്തെ എഡിറ്റർ. 
2011-2014 കാലഘട്ടത്തിലാണ് ഞാൻ സഹയാത്ര
യുടെ എഡിറ്ററായിരുന്നത്. പ്രസ് ക്ലബ്ബിന്റെ ജേർണ
ലിസം ബിരുദം എനിക്ക് ശക്തമായ കരുത്ത് നൽകി. 

മാസികയ്ക്ക് വേണ്ട RNI രജിസ്ട്രേഷനും തപാൽ കൺ
സെഷനും ഏറെ ബുദ്ധിമുട്ടിയാണെങ്കിലും തരപ്പെടുത്തു
ന്നതിന് സാധിച്ചു. എലിസബത്ത് കുബ്ലർ റ�ോസിന്റെ 
'On Death and Dying' എന്ന പ്രശസ്ത ഗ്രന്ഥം 'മരണ
ത്തോടും മരണവേളയ�ോടുമുള്ള സമീപനം' എന്ന 
പേരിൽ ഉഷ എസ്. നായർ സൗജന്യമായി തയ്യാറാ
ക്കിയ കുറിപ്പുകൾ ഖണ്ഡഃശയായി സഹയാത്രയുടെ 
പേജുകളിൽ അച്ചടിച്ചുവന്നപ്പോൾ അത�ൊരു തീപ്പ
ന്തമായി മനുഷ്യമനസ്സുകളിൽ ആളിപ്പടരുകയായിരു
ന്നു. 2014 സെപ്റ്റംബർ ലക്കം അച്ചടിച്ചിറക്കിയത് 
വൈറ്റ് പേപ്പർ പ്രിന്റിലായിരുന്നു എന്നത് എനിക്ക് 
ഏറെ ചാരിതാർഥ്യമുണ്ടാക്കുന്നു.

ഡ�ോ. എൻ. അജയൻ കൂടൽ

ക�ൊളംബ�ോയിലെ ശിൽപശാല

സാന്ത്വന പരിചരണത്തിന്റെ ലഭ്യതയും പ്രാപ്യ
തയും മെച്ചപ്പെടുത്തുക എന്ന ലക്ഷ്യത്തോടെ, ല�ോ
കാര�ോഗ്യ സംഘടനയുടെ സൗത്ത് ഈസ്റ്റ് ഏഷ്യ റീ
ജിയണൽ ഓഫീസ് (WHO SEARO) ശ്രീലങ്കയിലെ 
ക�ൊളംബ�ോയിൽ ഒരു ശിൽപശാല സംഘടിപ്പിച്ചു. 
സിയറ�ോ അംഗ രാജ്യങ്ങളുടെ നയങ്ങളിൽ പാലി
യേറ്റീവ് കെയറിന് മുൻതൂക്കം നൽകുന്നതിനും അത് 
വികസിപ്പിക്കാനുള്ള അവരുടെ കഴിവ് മെച്ചപ്പെടുത്തു
ന്നതിനും സാന്ത്വനപരിചരണ പരിപാടികൾ നട

പ്പിലാക്കാൻ സഹായിക്കുന്നതിനും വേണ്ടിയാണ് 
പരിപാടി സംഘടിപ്പിച്ചത്. 
സിയറ�ോ മേഖലയിലെ ഏഴ് രാജ്യങ്ങളുടെ ആര�ോഗ്യ 
മന്ത്രാലയങ്ങളിലെ ഉദ്യോഗസ്ഥരും ഏഴ് ല�ോകാ
ര�ോഗ്യ സംഘടനാ പ്രതിനിധികളും പങ്കെടുത്തു. 
കൂടാതെ, നടപടികളിലേക്ക് ക്ഷണിച്ചിരുന്ന 10 വി
ദഗ്ധരിൽ, പാലിയം ഇന്ത്യയിൽ നിന്നുള്ള സ്മൃതി 
റാണ, ക�ോഴിക്കോട് ഇൻസ്റ്റിറ്റ്യൂട്ട് ഓഫ് പാലിയേ
റ്റീവ് മെഡിസിനിൽ നിന്നുള്ള ഡ�ോ. സുരേഷ് കുമാർ 
എന്നിവരും ഉൾപ്പെട്ടിരുന്നു. 

മാറനല്ലൂർ ക്രൈസ്റ്റ് നഗർ ക�ോളേജും പാലിയം 
ഇന്ത്യയും സംയുക്തമായി സംഘടിപ്പിച്ച ''പാലിയേ
റ്റീവ് കെയർ ആൻഡ് സപ്പോർട്ടീവ് കെയർ സർട്ടി
ഫിക്കറ്റ് പ്രോഗ്രാ''മിന്റെ ഉദ്ഘാടനത്തില്‍ നിന്ന്.  

ഗൃഹാധിഷ്ഠിത പരിചരണം എന്ന വിഷയത്തെ ആസ്പ
ദമാക്കി ബെംഗളൂരു സെന്റ് ജ�ോൺസ് നാഷണൽ 
അക്കാദമി ഓഫ് ഹെൽത്ത് സയൻസസിന്റെ പാലി
യേറ്റീവ് മെഡിസിൻ വിഭാഗം സംഘടിപ്പിച്ച ക�ോൺ
ഫറന്‍സില്‍ നിന്ന്. പാലിയം ഇന്ത്യയെ കൂടാതെ, 
എം.എൻ.ജെ ഇൻസ്റ്റിറ്റ്യൂട്ട്, കരുണാശ്രയ, സിപ്ലാ 
ഫൗണ്ടേഷൻ, ഷിഹാബ് തങ്ങൾ സെൻറർ ഫ�ോർ 
ഹ്യുമാനിറ്റി, സ്വാമി വിവേകാനന്ദ യൂത്ത് മൂവ്‌മെന്റ്, 
നിംഹാൻസ് ഹ�ോം കെയർ എന്നീ സംഘടനകളും 
പങ്കെടുത്തു. ഡ�ോ. അർജുൻ ദേവരാജൻ, രേഷ്മ ശ്രീ
കുമാർ എന്നിവരാണ് പാലിയം ഇന്ത്യയെ പ്രതിനി
ധീകരിച്ചത്. 

തിരുവനന്തപുരം എസ്.എ.ടി ആശുപത്രിക്ക് സമീ
പമുള്ള ശിശുവികസന കേന്ദ്രത്തിൽ (സിഡിസി) 
പാലിയം ഇന്ത്യയുടെ പീഡിയാട്രിക് സപ്പോർട്ടീവ് 
കെയർ ഔട്ട്‌പേഷ്യന്റ് (ഒ.പി) ക്ലിനിക്ക് ആരംഭി
ച്ചു. 2024 ജനുവരി 17നായിരുന്നു ഉദ്ഘാടനം. എല്ലാ
മാസവും ഒന്നാമത്തെയും മൂന്നാമത്തെയും ബുധനാഴ്ച, 
രാവിലെ 9.30 മുതൽ ഉച്ചയ്ക്ക് 12 വരെയാണ് ഒ.പി
യുടെ പ്രവർത്തനസമയം. പാലിയേറ്റീവ് കെയർ 
ആവശ്യമുള്ള കുട്ടികളുടെ പരിചരണവും കൗൺസ
ലിംഗ് ആവശ്യങ്ങളും നിറവേറ്റുകയാണ് ഈ ഒ.പി 
ലക്ഷ്യമിടുന്നത്.

ജനുവരി 26 ന് പാലിയം ഇന്ത്യയിൽ റിപ്പബ്ലിക്ക് 
ദിനം ആഘ�ോഷിച്ചു. 

ഗ്ലോബൽ ഫെല�ോഷിപ്പ് 
പാലിയം ഇന്ത്യ നടത്തിയ പാലിയേറ്റീവ് 
മെഡിസിൻ ആഗ�ോള ഫെല�ോഷിപ്പിന്റെ (GFPM) 
ആദ്യ ബാച്ചിലെ 24 അംഗങ്ങൾ വിജയകരമായി 
ക�ോഴ്‌സ് പൂർത്തിയാക്കി. ഇന്ത്യയുടെ വിവിധ ഭാഗ
ങ്ങളിൽനിന്നുള്ള 20 പേരെ കൂടാതെ യു.കെ, ദുബായ്, 
നൈജീരിയ, ട്രിനിഡാഡ് ആന്‍ഡ് ട�ൊബാഗ�ോ 
എന്നിവിടങ്ങളില്‍നിന്നുള്ള 4 അന്തർദേശീയ ഫെ
ല്ലോകളും ഉണ്ടായിരുന്നു.
ആദ്യ ബാച്ചിലെ ട�ോപ് സ്‌ക�ോറർമാർ ഇവരാണ്: 
ഡ�ോ. പാരുൾ റെയ്‌ന (അസിസ്റ്റന്റ് പ്രൊഫസർ, 
അനസ്‌തേഷ്യ വിഭാഗം, ശാരദ ഹ�ോസ്പിറ്റൽ, ഉത്തർ 
പ്രദേശ് ), ഡ�ോ. അമൃത തമ്പി (ഹെഡ് - ക്ലിനിക്കൽ 
സർവീസസ്, ടിപ്‌സ്, പാലിയം ഇന്ത്യ, തിരുവന
ന്തപുരം), ഡ�ോ. പ്രിയ രാമകൃഷ്ണൻ (അസ�ോസിയേറ്റ് 

പ്രൊഫസർ, അനസ്‌തേഷ്യ വിഭാഗം, ഹിമാലയൻ 
ഇൻസ്റ്റിറ്റ്യൂട്ട് ഓഫ് മെഡിക്കൽ സയൻസസ്, സ്വാമി 
രാമ ഹിമാലയൻ യൂണിവേഴ്‌സിറ്റി, ഡെറാഡൂൺ, 
ഉത്തരാഖണ്ഡ് )
ഫെല�ോഷിപ്പ് പൂർത്തിയാക്കിയ എല്ലാവർക്കും അഭി
നന്ദനങ്ങൾ!

അഹ്‌മദാബാദിൽ നടന്ന ഇന്ത്യൻ അസ്സോസി
യേഷൻ ഓഫ് പാലിയേറ്റീവ് കെയർ ക�ോൺ
ഫറൺസിൽ വച്ച് കാൻസർ എയിഡ് സ�ൊ
സൈറ്റിയുടെ എക്‌സലൻസ് അവാർഡുകൾ 
സമ്മാനിച്ചു. ഡ�ോ. സുനിൽ കുമാർ എം.എം, 
അനു സാവിയ�ോ തെള്ളി, മുജീബ് കൂട്ടമശേരി 
എന്നിവരാണ് യഥാക്രമം ഡ�ോക്ടർ, നഴ്‌സ്, 
വ�ോളന്റിയർ എന്നീ വിഭാഗങ്ങളിൽ വിജ
യികൾ. അനുവിനു വേണ്ടി അച്ഛൻ സാവിയ�ോ 
തെള്ളിയാണ് അവാർഡ് സ്വീകരിച്ചത്. 

പുസ്തക പരിചയം

കാന്‍സറനുഭവങ്ങൾ  

ഡ�ോ. എം.ആർ. രാജഗ�ോപാൽ 

ഈയിടെ വായിച്ച രണ്ടു ന�ോവലുകൾ 
ക്യാൻസർ ബാധിച്ച യുവതികളെപ്പറ്റി

യാണ്. രണ്ടും തമ്മിൽ താരതമ്യത്തിനു മുതിരുന്നില്ല. 
പക്ഷേ, രണ്ടിലും ര�ോഗബാധിതരുടെ വിവിധപ്ര
ശ്‌നങ്ങൾ - ശാരീരികം, സാമൂഹികം, മാനസികം, 
ആത്മീയം എല്ലാം - വളരെ ഉൾക്കാഴ്ചയ�ോടെ വരച്ചു
കാണിക്കുന്നുണ്ട്. വ്യക്തികൾ വ്യത്യസ്തരാണ്. അനുഭ
വങ്ങളും വ്യത്യസ്തമാണ്. അവയിലെ ചില തന്തുക്കൾ 
പ�ൊതുസ്വഭാവമുള്ളവയാണ് എന്നുമാത്രം. ഉദാഹര
ണത്തിന് ഒറ്റപ്പെടൽ, കുടുംബത്തിലും പുറത്തുമുള്ള 
ബന്ധങ്ങളിലെ വിള്ളലുകൾ, ജീവിതത്തിന്റെ അർ
ത്ഥംതേടൽ ഒക്കെ.
രണ്ടു ന�ോവലുകളെപ്പറ്റിയും വായനക്കാരനെന്നനി
ലയിൽ ഓര�ോ കുറിപ്പുകൾ ഇവിടെ എഴുതട്ടെ. 

നിർമ്മലയുടെ 'മഞ്ഞിൽ ഒരുവൾ'
മഹത്തായ ഒരു പുസ്തകമാണ് 'മഞ്ഞിൽ ഒരുവൾ'. 'മഹ
ത്തായ' എന്ന വാക്കുപയ�ോഗിച്ചത് മനഃപൂർവ്വമാണ്. 
പുസ്തകം വായിച്ച് പകുതിയ�ോടടുത്തെത്തിയ അവസ
രത്തിലാണ് കഥാകാരി നിർമ്മലയെ നേരിട്ടു കാണാ
നിടയായത്. അതിനു മുമ്പ് ഒരു മുൻവിധി മനസ്സിൽ 
ഉണ്ടായിപ്പോയിരുന്നു. ക്യാൻസറിനെ അതിജീവിച്ച 
വ്യക്തിയാണ് നിർമ്മല എന്ന് മനസ്സിൽ അങ്ങുറപ്പി
ച്ചിരുന്നു. കാരണം, അനുഭവത്തിന്റെ തീച്ചൂളയിൽ
ക്കൂടി പ�ോകാത്ത ഒരു വ്യക്തിയ്ക്കും ഇത്ര ആഴത്തിൽ 
പരകായപ്രവേശം നടത്തി ക്യാൻസർ അനുഭവത്തെ
പ്പറ്റി എഴുതാൻ കഴിയുമെന്ന് തീരെ ചിന്തിക്കാനാ
യില്ല. നേരിട്ട് പരിചയപ്പെട്ടപ്പോഴാണറിയുന്നത് മറ്റു
ള്ളവരുടെ അനുഭവങ്ങൾ വായിച്ചും കേട്ടും അറിഞ്ഞും 
കഥാപാത്രത്തെ ശരിക്കും ഉൾക്കൊണ്ട് എഴുതിയതാ
ണെന്ന്. ഇത് എളുപ്പമായ കാര്യമല്ല. അതുക�ൊണ്ടുകൂടി
യാണ് ഇതിനെ ഒരു മഹത്തായ കൃതി എന്നു ഞാൻ 
കരുതുന്നതും.
ഇതിലെ നായിക അശ്വിനിയുടെ അനുഭവത്തിൽ ക്രൂ
രമായ ഒറ്റപ്പെടലുണ്ട്. ജാക്വിലിൻ ജ�ോൺസൺ പറ
ഞ്ഞിട്ടുണ്ട്, ''ക്യാൻസർ ഒറ്റപ്പെടുത്തുന്നു. ക്യാൻസർ 
ബാധിച്ച നിമിഷത്തിൽ വ്യക്തി ഒരു മതിൽക്കെട്ടി

ന്റെ ഉള്ളിലാകുന്നു. ബാക്കിയെല്ലാവരും മതിലിന്റെ 
മറുവശത്താണ്, ക്യാൻസറില്ലാത്ത വശത്ത്.'' ഇതുത
ന്നെയാണ് നിർമ്മല വിവരിക്കുന്നത്.
സാധാരണ ജീവിതത്തിൽ നമ്മൾ അനുഭവിക്കുന്ന, 
എന്നാൽ പലപ്പോഴും അത്ര ശ്രദ്ധക�ൊടുക്കാത്ത പല 
വസ്തുതകളും ഈ പുസ്തകത്തിൽ നമുക്ക് കാണാം. ഉദാ
ഹരണത്തിന് ''എല്ലാ തലമുറയും മുൻതലമുറയെ വി
മർശിക്കുന്നു, ശാസിക്കുന്നു, പഠിപ്പിക്കുന്നു, തെറ്റുകൾ 
ചൂണ്ടി ചൂളിപ്പിക്കുന്നു.'' എത്ര ശരി! കഥാകാരി പറ
യാത്ത ഒരു മറുവശവും ഉണ്ടാവാം ഇതിന്. തിരിച്ചുമു
ണ്ടാവാം വിമർശനം. ഇപ്പോഴത്തെ കുട്ടികൾ, ''ഈ 
ന്യൂ-ജെൻ ചെറുപ്പക്കാർ'' എന്നൊക്കെ മുനവച്ചു പറയു
ന്നത് നമ്മൾ എത്രകേൾക്കുന്നു!
കുറേക്കാലമെങ്കിലും കൂടെച്ചേർന്ന് നടക്കാൻ സുഹൃത്തു
ക്കളുണ്ട് അശ്വിനിക്ക്, ര�ോഗാനുഭവങ്ങളുടെ ഇടയിലും. 
പക്ഷേ, അശ്വിനി കാണുന്നു, ''സഹതാപത്തിനും 
സഹായത്തിനും സമയപരിധിയുണ്ട്. എത്രകാലമെ
ന്നു കരുതിയാണ് സുഹൃത്തുക്കൾ കാണാൻ വരിക; 
ഊട്ടിപ്പോറ്റുക!'' കാലംപ�ോകെ കൂടെനടക്കാൻ സുഹൃ
ത്തുക്കൾ ഇല്ലാതാകുന്നു. ഇത് വ്യക്തിയെ എത്രയാണ് 
വേദനിപ്പിക്കുന്നത് എന്ന് ഊഹിക്കാൻ പ�ോലും കഴി
ഞ്ഞുവെന്ന് വരില്ല. പതിവായി, അല്ലെങ്കിൽ ആഴ്ചയി
ല�ൊരിക്കൽ, അല്ലെങ്കിൽ എല്ലാ വാരാന്ത്യത്തിലും 
വന്നുക�ൊണ്ടിരുന്ന സുഹൃത്ത് ഒരിക്കൽ വരുന്നില്ല. 

നിര്‍മല 

അടുത്ത വാരാന്ത്യത്തിൽ വീണ്ടും വന്നുവെന്നുവരും. 
പിന്നെ രണ്ടോമൂന്നോ വാരാന്ത്യം കഴിയുമ്പോൾ. 
പിന്നെ മാസങ്ങള�ോളം കാണില്ല. എത്ര ഒറ്റപ്പെട്ടുപ�ോ
യിയെന്ന് തിരിച്ചറിയുന്ന നിമിഷങ്ങളാകും അത്. 
ക്യാൻസറിന�ോട�ൊത്തുള്ള യാത്ര ഒന്നോ രണ്ടോ 
ആഴ്ച്ച മതിയാവില്ലല്ലോ പലപ്പോഴും. ര�ോഗം മാറാൻ 
മാസങ്ങള�ോ വർഷങ്ങള�ോ വേണ്ടിവരില്ലേ? അത്രയും
കാലം കൂട്ടുവരാൻ ചുരുക്കംപേരേ ഉണ്ടാവൂ.
കഥാകാരിയുടെ സർഗ്ഗശക്തിയുടെ ഒരു മകുട�ോദാ
ഹരണം, ക്യാൻസറിനെ ഒരു സഹചാരിയായ വ്യ
ക്തിയായി അശ്വിനി ഭാവനയിൽ കാണുന്നതാണ്. 
ആ സാങ്കല്പിക കഥാപാത്രമാണ് 'ക്യാൻസു'. ഒരു ഉദാ
ഹരണം കേൾക്കൂ. ''ക്യാൻസു മസാജ് തെറാപ്പിസ്റ്റി
ന�ൊപ്പം മുറിയിൽ കയറിയത് അശ്വിനിക്ക് ഇഷ്ടമാ
യിരുന്നില്ല.'' ഇഷ്ടപ്പെട്ടാലും ഇല്ലെങ്കിലും കൂടെക്കേറി 
ഒട്ടിക്കഴിഞ്ഞില്ലേ ക്യാൻസു, പഴയ കടൽ കിഴവനെ
പ്പോലെ? ഇഷ്ടമുള്ളപ്പോൾ ഇറക്കിവിടാൻ ഒരു മാർ
ഗ്ഗവും ഇല്ലല്ലോ. പല ജീവിതകാലത്തിന്റെ ദൈർ
ഘ്യമുള്ള ക്യാൻസറനുഭവം മുഴുവൻ, ഇഷ്ടപ്പെടാത്ത, 
പ�ോരാ, വെറുക്കുന്ന ഒരു സഹചാരി സ്വന്തം കിട
ക്കയിൽ കൂടെയാവുകയല്ലേ?
ഏറ്റവും കൂടുതൽ ഉള്ളിൽ തട്ടിയത്, ദമ്പതികൾ 
തമ്മിൽ അകലുന്നതാണ്. വേദനാകരമായ അവസ്ഥ. 
ര�ോഗബാധിത വളരെയധികം മാനസിക സംഘർഷ
ത്തിൽകൂടി കടന്നുപ�ോകുന്നു. അതുമായി പ�ൊരുത്ത
പ്പെടാനുള്ള കഴിവ് ഭർത്താവിനില്ല. അദ്ദേഹം മന
സ്സുക�ൊണ്ട് ഒരു മതിൽകെട്ടി അതിനപ്പുറത്ത് കഴിയു
ന്നു. ആശുപത്രിയിൽ ക�ൊണ്ടുപ�ോകുന്നു. അങ്ങനെ
യുള്ള കാര്യങ്ങള�ൊക്കെ ചെയ്യുന്നു. പക്ഷേ മനസ്സുക�ൊ
ണ്ട് കൂടെയില്ല.
ഇതേപ്പറ്റി വിധികർത്താവാകാൻ എളുപ്പമാണ്. പാ
ലിയേറ്റീവ് കെയർ പ്രവർത്തകർ എന്ന നിലയ്ക്ക് 

എന്റെ സഹപ്രവർത്തകരും ഞാനും പതിവായി 
കാണുന്ന ഒരു കാര്യമാണിത്. എന്തുചെയ്യണമെന്ന
റിയാത്ത ജീവിതപങ്കാളി എങ്ങനെയ�ൊക്കെയ�ോ ജീ
വിച്ചുപ�ോകാനുള്ള ശ്രമത്തിൽ കെട്ടുന്ന മതിലാണിത്. 
''ഓഹ�ോ അത്രേയുള്ളോ, എന്നാൽ വേണ്ട'' എന്ന 
മട്ടിൽ ര�ോഗബാധിത (ബാധിതനും ആവാം) കഴി
യുന്നു. സാവകാശം അകലുന്നു. ക്യാൻസർ ആവണ
മെന്നില്ല. കഠിനമായ ഏതു ര�ോഗാവസ്ഥയിലും സം
ഭവിക്കാവുന്നതാണിത്. ഒരു അപകടത്തിൽ അരയ്ക്ക് 
കീഴ�ോട്ട് തളർന്നുപ�ോകുന്ന ഒരു വ്യക്തിയെ ഭാര്യ ജീ
വിതകാലം മുഴുവൻ പരിചരിച്ചെന്നിരിക്കും. പക്ഷേ 
തമ്മിൽ ഉരിയാട്ടമില്ല. അത്യാവശ്യകാര്യങ്ങൾമാത്രം 
സംസാരം. ഇത് എത്ര കാണുന്നു ഞങ്ങൾ!
ഇവിടെ ആര�ോഗ്യപ്രവർത്തകർക്ക് വലിയ�ൊരു പങ്കു
വഹിക്കാനുണ്ട്. ആര�ോഗ്യപ്രവർത്തകൻ അല്ലെങ്കിൽ 
പ്രവർത്തക ഡ�ോക്ടറ�ോ നഴ്‌സ�ോ തന്നെ ആകണ
മെന്നില്ലല്ലോ. സാമൂഹ്യപ്രവർത്തകർ ആകാമല്ലോ. 
സന്നദ്ധപ്രവർത്തകരുമാകാം. പ്രശ്‌നങ്ങൾ മനസ്സിലാ
ക്കാൻ കഴിവുള്ളവർ കൂടെയിരുന്ന് ഒന്നു ചെവിക�ൊടു
ത്താൽ, പരസ്പരം സംസാരം നടക്കുന്നുവെന്ന് ഉറപ്പുവ
രുത്തിയാൽ, പലപ്പോഴും കെട്ടിപ്പിടിച്ചുള്ള ഒരു കരച്ചി
ലിന്റെ മൃദുവായ ആഘാതത്തിൽ ആ കൃത്രിമ മതിൽ 
പ�ൊളിയുന്നതാണ് നാം കാണാറുള്ളത്. അങ്ങനെ
യ�ൊരു സഹായം അശ്വിനിക്ക് കിട്ടിയിരുന്നെങ്കിൽ 
എന്നാശിച്ച് പ�ോയി, കഥ വായിക്കുമ്പോൾ.
ആഴവും പരപ്പുമുള്ള വായനാനുഭവമാണ് നിർമ്മലയുടെ 
'മഞ്ഞിൽ ഒരുവൾ' നമുക്കുതരിക. ഗ്രീൻ ബുക്സ് പ്രസി
ദ്ധീകരിച്ചതാണ് പുസ്തകം.
 	
സന്നയുടെ ''ഫായിസ''
സഹയാത്രയിൽ പതിവായി എഴുതാറുള്ള സലീ
നയുടെ തൂലികാനാമമാണ് സന്ന. ആദ്യ പുസ്തകം 
'ഫായിസ'.
ഒരു സാധാരണ മുസ്ലിം കുടുംബത്തിൽ വളർന്ന ഷെ
ബീനയുടെ കഥയാണ് 'ഫായിസ'. മ�ൊഞ്ചുള്ള പെണ്ണ്. 
ഇഷ്ടപ്പെട്ട ആളിനെ വീട്ടുകാർ ആല�ോചിച്ച് കല്യാണം
കഴിച്ചു. സന്തോഷമായി കഴിയുമ്പോൾ ക്യാൻസർ 
ര�ോഗം കടന്നുവന്നു. ജീവിതത്തിനെ തകിടം മറിച്ചു.
തുടർന്ന് സംഭവിക്കുന്നത് അണുകുടുംബത്തിൽ ജീ
വിക്കുന്ന നഗരമനുഷ്യന് മനസ്സിലായെന്നുവരില്ല. 
പക്ഷേ കേരളീയ ഗ്രാമീണർക്ക് മനസ്സിലാവും. രണ്ടു 
വ്യക്തികൾ തമ്മിലുള്ള ബന്ധം മാത്രമല്ല ഇവിടെ 
വിവാഹം. രണ്ടു കുടുംബങ്ങൾ തമ്മിലാണ്. പ്രത്യേ
കിച്ചും കേരളത്തിൽ സാധാരണ സംഭവിക്കാറുള്ളത് 
പ�ോലെ വരൻ മറ്റൊരു നാട്ടിൽ ജ�ോലിചെയ്യുന്നവനാ
ണെങ്കിൽ വധു പുതിയ വീട്ടിൽ കഴിഞ്ഞേപറ്റൂ.
ഷെബീനയുടെ പുത്യാപ്ല ഗൾഫിലാണ്. ജീവിതം പു
ത്യാപ്ലയുടെ കുടുംബത്തോട�ൊത്താണ്. ക്യാൻസർ 
ബാധിച്ച പെണ്ണിനെ വേണ്ടായെന്ന് വീട്ടുകാരുടെ 
പെരുമാറ്റത്തിൽനിന്ന് മനസ്സിലായപ്പോൾ ഷെബീന 

അവരെയും പുത്യാപ്ലയായ ഷുക്കൂറിനെയും ജീവിത
ത്തിൽ നിന്നു പറിച്ചുകളഞ്ഞു.
ക്യാൻസർ പ�ോലെയുള്ള ഒരു ര�ോഗം വരുമ്പോൾ വി
വാഹബന്ധങ്ങൾ വേർപെടുന്നത് അത്ര അസാധാര
ണമ�ൊന്നുമല്ല. പാലിയേറ്റീവ്കെയറിൽ ഞങ്ങൾ പല
പ്പോഴും കാണാറുള്ള കാര്യം തന്നെയാണത്. ര�ോഗി
യുമായി വേർപിരിയുന്ന പങ്കാളിയെ എപ്പോഴും മുൻ
വിധിയ�ോടെ പഴിക്കുന്നതാണ് അധികംപേരുടെയും 
പതിവ്. കാര്യംമുഴുവൻ മനസ്സിലാക്കാതെയുള്ള മുൻ
വിധിയാണ് ഇത്. അങ്ങനെയാകരുത്. അവരുടെ 
ഭാഗംകൂടി കാണണം. കുടുംബത്തോട�ൊത്തുചേരാൻ 
വയ്യായെന്നുവന്നപ്പോൾ ഷുക്കൂറിനെ ഉപേക്ഷിക്കാൻ 
ഷെബിന തീരുമാനിച്ചു. അത് ശരിയ�ോ തെറ്റോയെ
ന്ന് വിധി കൽപ്പിക്കാൻ നാം നിൽക്കണ്ട. പക്ഷേ 

അങ്ങനെ വന്നപ്പോൾ ഷുക്കൂറിന് മറ്റൊരു മാർഗ്ഗം 
ഉണ്ടായില്ല. വധൂവരന്മാർ വേർപിരിയുന്നത് എപ്പോഴും 
ര�ോഗമില്ലാത്ത ആളിന്റെ കുറ്റം ആകണമെന്നില്ല. 
ഒരുതരം അനിവാര്യതയുണ്ടാവാം ആ സംഭവത്തിന്. 
അതിശയിപ്പിക്കുന്ന ഉൾക്കാഴ്ചയ�ോടുകൂടിയാണ് സന്ന 
ആ വിള്ളലിന്റെ വിശദാംശങ്ങളിലേക്ക് നമ്മെ ക�ൊ
ണ്ടുപ�ോകുന്നത്.
ആരുടെയ�ോ വാക്കുകൾ കടമെടുത്താൽ, തീയിൽ
കൂടി കടന്ന് പുറത്തുവരുന്നവർ മറ്റുള്ളവരുടെ തീയ
ണയ്ക്കാൻ ഒരു ബക്കറ്റ് വെള്ളവുമായി വരുന്ന അതി
ശയവും കാണിച്ചു തരുന്നുണ്ട് ഗ്രന്ഥകാരി. ജീവിത
ത്തിന്റെ ക്ഷണികതയും വ്യക്തിയുടെ നശ്വരതയും 
ര�ോഗാനുഭവം വെളിച്ചത്താക്കുമ്പോൾ തിരിച്ചുകിട്ടുന്ന 
ജീവിതത്തിൽ അർത്ഥം നിറയ്ക്കാൻ ശ്രമിക്കുന്നവർ 
ഏറെയാണ്. ഇവിടെ ഷെബീനയും അതുതന്നെ ചെ
യ്യുന്നു. ര�ോഗാവസ്ഥയിൽ കൂടി കടന്നുപ�ോകുന്നവർ
ക്കുള്ള പ്രശ്‌നങ്ങളുടെ ആഴമറിഞ്ഞ്, തന്നെ ശത്രു
വിനെപ്പോലെകണ്ട ബന്ധുവിനെപ്പോലും സഹായി
ക്കാൻ മുൻകൈ എടുത്ത് ഇറങ്ങുന്നു. ഇത് അസാധാ
രണമല്ല. പലപ്പോഴും (എപ്പോഴുമല്ല) ക്യാൻസർ ചി
കില്‍സിക്കുന്ന ആശുപത്രിയില�ോ പാലിയേറ്റിവ് 
കെയറില�ോ ഒക്കെ സന്നദ്ധപ്രവർത്തകർ ആയി 
എത്തുന്നത് ജീവിതാനുഭവങ്ങൾ പ്രേരിപ്പിക്കുന്ന
തുക�ൊണ്ടാണ്.
ഈ ഭാഗം വളരെ പ്രധാനമാണ്. പുസ്തകത്തിന്റെ തുട
ക്കത്തിലെ വിശദമായ അവതരണം ഈ ഭാഗത്തിലും 
ഉണ്ടായിരുന്നെങ്കിൽ എന്ന് ത�ോന്നിപ്പോയി. കഥ 
ഒന്നവസാനിപ്പിക്കാൻ തിരക്ക് അല്പം കൂടിപ്പോയ�ോ 
എന്നൊരു സംശയം.
ര�ോഗവും ദുരിതവുമ�ൊക്കെ ഏതുജീവിതത്തിലും കട
ന്നുവരാം. ഈ പുസ്തകം ജീവിതത്തിന് ഒരു തയാ
റെടുപ്പാവും. മലയാളം ബുക്സ് ആണ്, പ്രസാധകർ.

അഭിരാമി പി.സി.

ഒരിക്കൽ ഒരു സർവ്വേയുടെ ഭാഗമായി ഒരു വീട്ടിൽ 
പ�ോകുകയും 68 വയസുള്ള ഒരമ്മയെ കാണുക

യുംചെയ്തു. രണ്ട് ആൺമക്കളുണ്ടെങ്കിലും ഒറ്റയ്ക്കു താമ
സിക്കുന്നു എന്ന് പറയുന്നതായിരിക്കും ശരി. രണ്ടുമ
ക്കളും മദ്യപാനികളാണ്. വീട്ടിലേക്ക് ആവശ്യമായ
ത�ൊന്നും വാങ്ങില്ല. ഏറ്റവും വലിയ പ്രശ്‌നം എന്തെ
ന്നുവെച്ചാൽ മഴ പെയ്താൽ ഒരുതുള്ളി വെള്ളംപ�ോലും 
വീടിന്റെ പുറത്തുപ�ോകില്ല. മഴവെള്ളം നിറഞ്ഞ് 
വീടിന്റെ അടിത്തറവരെ ഇളകി, സ്വിച്ച്ബോർഡിൽ 
വെള്ളം കയറിയിരിക്കുന്നു. നിസ്സഹായതയ�ോടെ 
ആ അമ്മ ന�ോക്കിനിൽക്കുന്നു. വാർദ്ധക്യസഹ
ജമായ അസുഖത്താലുള്ള ബുദ്ധിമുട്ടുകൾ വേറെയുമു
ണ്ട് അമ്മയ്ക്ക്.
ഈ കാഴ്ച വളരെ വേദനയുളവാക്കി. തിരികെ എത്തി
യശേഷം ഒരുപാട് ആളുകളെ സഹായത്തിനായി 
സമീപിച്ചു. ''കഴിഞ്ഞയാഴ്ച ഒരു ക്യാൻസർര�ോഗിയെ 
സഹായിച്ചതാണ് അതുക�ൊണ്ട് ഈ ആഴ്ച സഹാ
യിക്കാൻ പറ്റില്ല'' തുടങ്ങിയ മറുപടികളായിരുന്നു കി
ട്ടിയത്.
ഞങ്ങൾതന്നെ പല സ്‌പ�ോൺസർമാരെ വിളിച്ചു; 
രണ്ടുമൂന്നു ടാർപ�ോളിൻ സംഘടിപ്പിച്ചു. എന്നാൽ 
വീടിന്റെ മുകളിൽകയറി ടാർപ�ോളിനിടാൻ ഞങ്ങൾ
ക്ക് അറിയാത്തതുക�ൊണ്ട് മറ്റുചിലരെ വിളിച്ചുച�ോ
ദിച്ചു. അവരും ഇതേപ�ോലെയുള്ള കാരണങ്ങൾ 
പറഞ്ഞു.
പിന്നീട് എന്താണു ചെയ്യാൻപറ്റുക എന്ന് ആല�ോചി
ച്ച് ഞങ്ങൾ ഒന്നുരണ്ടു കില�ോമീറ്റർ നടന്നു. പെട്ടെ
ന്ന് രണ്ടുമൂന്നാളുകൾ ഓടിവന്നു; ഞങ്ങളുടെ ആവശ്യം 

പാലിയേറ്റിവ് കെയറിൽ 
സമൂഹത്തിന്റെ 
പിന്തുണ

ച�ോദിച്ചു മനസിലാക്കി; 
''വണ്ടിയിൽ കയറിക്കോ'' 
എന്നുപറഞ്ഞു. ഒന്നര-
രണ്ടു മണിക്കൂറിനുളളിൽ 
ടാർപ�ോളിൻ കെട്ടലും 
കഴിഞ്ഞു. 
എത്ര മന�ോഹരമായി
ട്ടാണ് സാമൂഹികപിന്തു
ണയ�ോടെ ഒരു പ്രശ്‌നം 
പ ര ി ഹ ാ ര ത് തിലെ 
ത്തുന്നത്.  ചുരുക്കിപ്പറ
ഞ്ഞാൽ, പാലിയേറ്റീവ് 
കെയറിൽ സമൂഹത്തിന്റെ പങ്കാളിത്തം ഒഴിച്ചുക
ളയാനാകാത്തതാണ്. ചില ര�ോഗികൾക്ക് അമ്മ
യായും, അച്ഛനായും, ആശുപത്രിയിലേക്ക് ക�ൊണ്ടു
പ�ോകാനുള്ള ആളായും, ഭക്ഷണപ്പൊതികളായും, 
വീൽചെയർ പ�ോലുമായും ഓര�ോ ആളും സമൂഹവും 
മാറുന്നു. എന്നാൽ ചില സാഹചര്യങ്ങളില�ൊക്കെ 
ഇത്തരം സാമൂഹികവിഷയങ്ങൾക്ക് വേണ്ടത്ര ശ്രദ്ധ 
കിട്ടാതെവരികയും ര�ോഗികൾക്ക് ബുദ്ധിമുട്ടുകൾ കൂടി
വരികയും ചെയ്യുന്നു. എന്നാൽ അവിടെയും എന്തിനുമു
തകുന്ന ഒരു സമൂഹവും കുറെ ആളുകളുമുണ്ടെന്നു തിരി
ച്ചറിയാൻ പലപ്പോഴും അവരുതന്നെ മറന്നുപ�ോകുന്നു.
തന്റെ വീടിന്റെ അടുത്തുതാമസിക്കുന്ന, വയ്യാതെകി
ടക്കുന്ന ആളിന് ഒരു നേരത്തെ ആഹാരം എടുത്തു
ക�ൊടുക്കുന്നതും മരുന്നെടുത്തു ക�ൊടുക്കുന്നതും ഒരു 
മണിക്കൂർ കൂട്ടിരിക്കാൻപ�ോകുന്നതും സാന്ത്വനപരി
ചരണം തന്നെയാണെന്ന് തിരിച്ചറിയുന്നതിലൂടെ 
സമൂഹത്തിലെ ഒരു വലിയ പ്രശ്‌നമാണ് പരിഹരി

ശുശ്രൂഷകരുടെ ശ്രദ്ധയ്ക്ക്

ക്കപ്പെടുന്നത്. 
''ഒരു ദിവസത്തെ ഈ പറഞ്ഞ കാര്യങ്ങൾ ഒക്കെ 
ചെയ്താൽ എനിക്ക് എത്ര രൂപ കിട്ടും?'' തുടങ്ങിയ 
ച�ോദ്യങ്ങൾ ധാരാളമായി ഒരു വശത്തുകൂടി കടന്നു
പ�ോകുന്നുണ്ടെങ്കിലും അതത്രതന്നെ പ്രാധാന്യം അർ
ഹിക്കാത്തതാണ്.
''എന്റെ വീടിന്റെ അടുത്ത്, കഠിനമായ ബുദ്ധിമുട്ടനുഭ
വിക്കുന്ന ഒരു ര�ോഗിക്കു ചെയ്തുക�ൊടുക്കുന്ന ഒരുപകാ
രത്തിന് എങ്ങനെയാണ് വിലയിടുന്നത്?'' ഇങ്ങനെ
യുള്ള ച�ോദ്യങ്ങൾ സമൂഹത്തിൽ പെരുകിവരുമ്പോ
ഴാണ് സമൂഹികപങ്കാളിത്തത്തോടെയുള്ള  പാലിയേ
റ്റിവ് കെയറിന്റെ പ്രാധാന്യവും മനസ്സിലാക്കേണ്ടി
വരുന്നത്. ''എന്റെ വീടിനടുത്ത് അസുഖത്താൽ ദുരി
തമനുഭവിക്കുന്ന ഒരാൾ ഞാനുള്ളിടത്തോളം കാലം 
കഷ്ടത അനുഭവിക്കാനിടവരികയില്ല'' എന്നു ത�ോ
ന്നുന്നിടത്തുനിന്നാണ് എല്ലാ പരിഹാരങ്ങളുമുണ്ടാ
കുന്നത്. 
ച�ോദ്യങ്ങൾ അവസാനിക്കുന്നില്ല. ''ഇത�ൊക്കെ സർ
ക്കാരിന്റെ പണിയല്ലേ?'' അതെ, ഇത് സർക്കാരിന്റെ 
പണിയാണ്; എന്നാൽ സർക്കാരിന്റെ മാത്രം പണി
യുമല്ല. സർക്കാരിന്റെ എല്ലാ സേവനങ്ങൾക്കും പല
കാരണങ്ങളാൽ ഒരു പരിധി നിശ്ചയിക്കപ്പെടുന്നുണ്ട്. 
അതുക�ൊണ്ടുതന്നെ പല സേവനങ്ങളും പലരിലേക്ക് 
മുഴുവനായി എത്തിക്കാൻ കഴിയുന്നില്ല. ഇത് ഭരണകൂ
ടത്തിന്റെ മാത്രം പ്രശ്‌നമല്ല; അതിലേക്ക് സഹായ
കമാകുന്ന മറ്റു വിഭവങ്ങളുടെ പിന്തിരിയലുകൾ കൂടെ 
ഉള്ളതുക�ൊണ്ടാണ്. അതുക�ൊണ്ടാണ് ''ഒരു വീട്ടിൽ 
ഒരു വ�ോളന്റിയർ'' എന്ന ആശയം നിരന്തരം പറഞ്ഞു
ക�ൊണ്ടേയിരിക്കുന്നത്.
ഇത�ൊക്കെ നടക്കുമ�ോ?
നടക്കും. കേരളത്തിന്റെ പാലിയേറ്റിവ് കെയർ ചരി
ത്രംപ�ോലും ആരംഭിച്ചിരിക്കുന്നത് ഈ ആശയത്തിൽ 
നിന്നാണ്.
സമൂഹം എന്ന് പറയുമ്പോൾ കുറേ വീടുകളും 
ആളുകളും അയല്പക്കങ്ങളും മാത്രമല്ല. അവിടെയുള്ള 
റെസിഡന്റ്സ് അസ്സോസിയേഷനുകളും ആർട്‌സ് 
ആൻഡ് സ്‌പ�ോർട്‌സ് ക്ലബ്ബുകളും വിദ്യാർത്ഥികളും 
സ്‌കൂളുകളും ക�ോളേജുകളും അമ്പലങ്ങളും പള്ളികളും 
മ�ോസ്‌കും മറ്റു സംഘടനകളും ഈ സമൂഹത്തിന്റെ 
ഭാഗമാണ്. അവരുടെയ�ൊക്കെ പിന്തുണയുണ്ടെങ്കി
ലാണ് സാമൂഹിക പങ്കാളിത്തത്തോടെയുള്ള പാലി
യേറ്റിവ് കെയറിനു ഗുണവും നിറവും ലഭിക്കുന്നത്. 
അവരവരുടെ വിലപിടിപ്പുള്ള ശേഷികൾ ഏത�ൊക്കെ 
മേഖലയിൽ ആണെന്ന് തീർച്ചപ്പെടുത്തിയശേഷം 
അതിന�ോടനുബന്ധിച്ച ഉപകാരങ്ങൾ ചെയ്യുമ്പോൾ 
അത് മികച്ച ഫലത്തിലേക്കു മാറുന്നു.
ഈ സാമൂഹിക വിഭവങ്ങൾ എല്ലാംകൂടി ചേരുമ്പോൾ 
'ഇത�ൊക്കെ ഗവൺമെന്റിന്റെ പണിയല്ലേ?' എന്ന 
ച�ോദ്യത്തിനുള്ള ഉത്തരം അവരവർക്കുതന്നെ മന

സ്സിലാക്കുകയും ഇത്തരം സാമൂഹിക കാരണത്തോടു 
പ്രതികരിക്കാനുള്ള ശേഷി വർധിക്കുകയും ര�ോഗീ 
സഹനങ്ങളുടെ അളവ് കുറയുകയും ചെയ്യും.
പലപ്പോഴും കുറെയധികം ആളുകൾ സ്വമനസ്സാലെ 
വ�ോളന്റിയർ മേഖലയിലേക്ക് കടന്നുവരികയും തങ്ങ
ളുടെ കർത്തവ്യങ്ങൾ കൃത്യമായി നിർവഹിക്കുകയും 
ചെയ്യുന്നു. എന്നാൽ തങ്ങളുടെ അഭാവത്തിൽ ആരാ
യിരിക്കും ഇത�ൊക്കെ ചെയ്യാനുണ്ടാകുക എന്ന് ചിന്തി
ക്കാൻ പലരും മറന്നുപ�ോകുന്നു. അതിനും ധാരാളം 
വഴികളുണ്ട്. ഇന്നൊരു ര�ോഗിയെ കാണാൻ പ�ോകു
മ്പോൾ, തങ്ങളുടെ കൂട്ടുകാരെയ�ോ ബന്ധുക്കളെയും 
കൂടെക്കൂട്ടാം; അത�ോട�ൊപ്പം ത�ൊട്ടടുത്ത അയല്പക്ക
ക്കാരെ കൂടെ ചുമതലപ്പെടുത്താം. കാരണം ദിവസേന 
10 കില�ോമീറ്റർ താണ്ടി ആ വയ്യാത്ത ആളെ കാ
ണാൻപ�ോകുന്നതിലും എത്രയ�ോ ഉപകാരപ്രദമാകും 
ത�ൊട്ടടുത്ത അയല്പക്കക്കാര�ോട് ''ഈ ആളെ ഇട
യ്‌ക്കൊന്നു ശ്രദ്ധിച്ചേക്കണേ'' എന്നുപറയുന്നത്. 
ഇത്തരം കൂട്ടായ പരിശ്രമത്തിലൂടെ മാത്രമാണ് സമൂ
ഹത്തിലേക്ക് സമൂഹത്തിനാൽ നിർമിതമായ ഒരു 
പരിചരണമാതൃക നമുക്കു കാണിക്കാൻ സാധിക്കുക
യുള്ളു. ഇന്നൊരാൾ സന്നദ്ധ സേവനത്തിലേക്ക് ഇറ
ങ്ങുമ്പോൾ ത�ൊട്ടടുത്ത ഒരാളെക്കൂടെ ക�ൊണ്ടുവരേ
ണ്ടത് വളരെ പ്രധാനപ്പെട്ട കാര്യമാണ്.
പല സന്നദ്ധ സംഘടനകളും തങ്ങളുടെ ശക്തികൾ 
തിരിച്ചറിഞ്ഞെന്നുവരില്ല. സമൂഹത്തിൽ അവർക്ക് 
ഇടപെടൽ നടത്താൻ കഴിയുന്ന മേഖലകൾ വളരെ 
വലുതാണ്. ചിലപ്പോൾ അത് വലിയ വിഭവങ്ങളുടെ 
ഒരു കൂട്ടം തന്നെയാകാം. ഒരു ഭക്ഷ്യമേള നടത്തു
ന്നതും, നാട്ടിലെ പഴയ പത്രക്കടലാസുകൾ ശേഖരി
ക്കുന്നതും, വിദ്യാർത്ഥികളെ കൂടെ കൂട്ടുന്നതും, മറ്റു സം
ഘടനകളെ ഒന്നിച്ചുചേർക്കുന്നതും പണക്കാരെ കണ്ടു
പിടിച്ച് ആവശ്യങ്ങൾ അറിയിക്കുന്നതുപ�ോലും വിഭവ
ശേഖരണമാണ്. ഇത്തരത്തിൽ നമ്മുടെ പ്രവർത്തന
ങ്ങളുടെ ഗതി മാറ്റിവിടാൻ സാധിക്കാത്തിടത്തോളം 
ഈ ക്ലേശങ്ങൾ കൂടിക്കൊണ്ടേയിരിക്കും. ചിലപ്പോൾ 
ആര�ൊക്കെയ�ോ ഇതെല്ലാം ചെയ്യാൻ വരും എന്നു
ന�ോക്കി നിൽക്കുമ്പോൾ, ര�ോഗികൾ കഷ്ടപ്പെടുന്നത് 
കാണാനുമിടയാകും. ഇത്തരം കൂട്ടായ്മകളിലൂടെ സമൂ
ഹത്തിന്റെ ശാക്തീകരണത്തിലും നമുക്ക് പങ്കാളിക
ളാകാൻ സാധിക്കും.
അണ്ണാറക്കണ്ണനും  തന്നാലായത്. എല്ലാവർക്കും അവ
രവരുടേതായ സംഭവനകളുണ്ട് ഈ സമൂഹത്തിൽ, 
അവ കണ്ടുപിടിച്ച്, ഇത�ൊക്കെ നമ്മുടെ ചുമതലകൂ
ടിയാണ് എന്ന് തിരിച്ചറിയുന്നിടത്ത് പാലിയേറ്റിവ് 
കെയറിന്റെ അർത്ഥവും പൂർണമാകുന്നു.
നിങ്ങൾക്കും ഞങ്ങളുടെ ഒപ്പം കൂടാം.
(പാലിയം ഇന്ത്യയിൽ കമ്മ്യൂണിറ്റി സ�ോഷ്യൽ 
ഓഫീസറാണ് അഭിരാമി. ബന്ധപ്പെടാനുള്ള നമ്പർ: 
81138 27540).



20 klbm{X  am¿®v 2024

ഖൽബിന്റെ നീറ്റൽ

സന്ന (സലീന ബീവി) 

ഫെബ്രുവരിയിൽ രണ്ടു കാൻസർ ദിനങ്ങളാ
ണല്ലേ. ഒന്ന് വേൾഡ് കാൻസർഡേയും 

മറ്റൊന്ന് ചൈൽഡ്ഹുഡ് കാൻസർഡേയും. കുട്ടിക
ളിലെ കാൻസർ അധികരിച്ചു വരുന്നതുക�ൊണ്ടായിരി
ക്കാം അതിനായിട്ട് ഒരു ദിവസം, കൂട്ടിച്ചേർക്കലുകൾ 
ഇല്ലാതെ വെച്ചിരിക്കുന്നത്.
ഞാനെന്ന സാധാരണ വീട്ടമ്മ ഇതിന്റെ ഭാഗമായത് 
എങ്ങനെയാണെന്നറിയാല്ലോ, ല്ലേ...? കാൻസർ 
എന്ന വലയത്തിനുള്ളിൽ അകപ്പെട്ടിട്ടും ചിരിക്കുന്നു. 
ആഘ�ോഷദിവസങ്ങളിൽ ഒത്തുചേരുന്നു, സന്തോ
ഷിക്കുന്നു. എന്തുക�ൊണ്ടായിരിക്കും നമ്മളതിനെ 
അൽപ്പം ലാഘവത്തോടെ കാണുന്നത്? ഒന്നുകിൽ 
നമ്മളാ വലയത്തിൽ അകപ്പെട്ടിട്ടില്ല. അതല്ലെങ്കിൽ 
അധികം പരിക്കേൽക്കാതെ, കടുകുമണിയ�ോളം 
പ�ോന്ന ദ്വാരത്തിൽക്കൂടെ പുതുവെളിച്ചത്തിലേക്കു 
നമ്മൾ എത്തിയതുക�ൊണ്ടാകാം. ആകാമെന്നല്ല, 
ആണ്.
എനിക്കറിയാവുന്ന ഒരു അമ്മയെ ഞാനിവിടെ 
പരിചയപ്പെടുത്താം. കീമ�ോട�ോക്കൺ എത്തുന്നതു 
കാത്ത് വെയ്റ്റിങ് ഏരിയയിൽ ഇരിക്കുമ്പോളാണ് 
ത�ൊട്ടടുത്തിരിക്കുന്ന ഒരു ഉമ്മയെ ഞാൻ ശ്രദ്ധിക്കു
ന്നത്. അവർ ഒപ്പമുണ്ടായിരുന്ന പെൺകുട്ടിയ�ോട് 
എന്തൊക്കെയ�ോ സംസാരിക്കുന്നു. ഒന്നും വ്യക്ത
മല്ല. മാലിക്കാർ ഉൾപ്പെടെ എത്തുന്നതുക�ൊണ്ട് പു
റംനാട്ടുകാർ ആരെങ്കിലുമായിരിക്കുമെന്നു കരുതി, 
പിന്നെ ഞാൻ ശ്രദ്ധിച്ചില്ല. അൽപ്പംകഴിഞ്ഞ് എന്റെ 
മടിയിലിരിക്കുന്ന കുഞ്ഞിനെ ചൂണ്ടി അമ്മ ച�ോദിച്ചു, 
എവടാ അസുഖംന്ന്. അന്നുമുതൽ മുന്നോട്ട് ആറു
മാസത്തോളം എനിക്കും എന്റെ കുടുംബത്തിനും 
പ്രിയപ്പെട്ടവരായി മാറുകയായിരുന്നു ആ കാസർ
ക�ോഡ് കുടുംബം. അവരുടെ ഭാഷ കാതുകൂർപ്പിച്ചിരു
ന്നാണ് ഞാൻ കേൾക്കുക. ഇരുപത്തിരണ്ടുകാരനായ 
മകൻ അഡ്മിറ്റാണ്. ഡ�ോക്ടർ പറഞ്ഞൂന്ന് ആവീല് 
വേവിച്ച ഏത്തപ്പഴം ക�ൊടുക്കാനെന്ന്. തൽക്കാലം 
ല�ോഡ്ജിൽ താമസിച്ചിരുന്ന അവർ അതിനെക്കുറി
ച്ചുള്ള ചർച്ചയിലായിരുന്നു.
അന്ന് ഞങ്ങൾ വീട്ടിലേക്കു പ�ോകുന്നേരം ആവിയിൽ 

അനുഭവം 

വേവിക്കാൻ പാകത്തി
ലുള്ള ഏത്തപ്പഴം വാങ്ങീ
ട്ടുണ്ടായിരുന്നു. അടുപ്പിച്ച് 
ആശുപത്രിയിൽ പ�ൊ
യ്‌ക്കൊണ്ടിരിക്കുകയാ
യിരുന്നു ഞങ്ങളും. പി
റ്റേന്നു രാവിലെ ഏത്ത
പ്പ ഴ ം  റെഡ   ി യ ാ ക്കി  
പ�ൊതിഞ്ഞെടുത്തു. ഭർ
ത്താവും കുഞ്ഞും വെ
യിറ്റിംഗ് ഏരിയയിൽ 
ഇരിക്കേ, ദാ വരുന്നൂന്ന് 
പറഞ്ഞ് അഞ്ചാം വാർഡ് ലക്ഷ്യമാക്കി ഒറ്റപ്പാച്ചിൽ. 
വാർഡിലെ സെക്യൂരിറ്റി ചേട്ടന�ോടു കാര്യംപറഞ്ഞു. 
അകത്തേക്കു പ�ോകാൻ അനുവാദംതന്നു. എല്ലാരും 
റ�ോസ് നിറത്തിലുള്ള യൂണിഫ�ോമിൽ... ഒരുപ�ോ
ലെയുള്ളവർ. പുഞ്ചിരി ഒരു പ�ൊടിക്കുപ�ോലും എടു
ത്തണിഞ്ഞിട്ടില്ലാത്തവർ. ഞാൻ എങ്ങനെ ആളെ 
കണ്ടെത്തുംന്ന് വിചാരിച്ചതും അതാ അവിടെ ഇടതു
വശത്ത് ആ ഉമ്മയും മകനും ഉണ്ട്. അവർ പരസ്പരം 
പറയുന്നുണ്ടായിരുന്നു, നമ്മളെ തിരക്കുകയാണെന്ന് 
ത�ോന്നുന്നൂന്ന്. ഓടിച്ചെന്ന് കൈയിലെ പ�ൊതി നൽ
കീട്ട് അത്രയും കഴിക്കണേന്നു പറഞ്ഞ് തിരിഞ്ഞ് 
ഒറ്റപ്പാച്ചിൽ.
സത്യം, എന്റെ കുഞ്ഞിന്റെ ഓർമ്മ അപ്പോഴാണു 
വന്നത്. സെക്യൂരിറ്റി ചേട്ടന�ോടു നന്ദി പറഞ്ഞ് പാ
യുമ്പോൾ മനസ്സിൽ ഒരു മഞ്ഞുമഴ പെയ്ത സുഖമായി
രുന്നു. ഇടയ്ക്കിടെ ആ കാസർക�ോഡുകാരൻ മകന് 
ഇഷ്ടമുള്ളത് ച�ോദിച്ചുമനസ്സിലാക്കി എത്തിക്കാൻ 
പറ്റുംപ�ോലെ ചെയ്യുമായിരുന്നു. പലപ്പോഴും ഞങ്ങൾ 
കണ്ടു. ഫർഹാന�ോട് അവൻ കൂട്ടായിത്തുടങ്ങി. ആ 
ഉമ്മ പറയാറുണ്ടായിരുന്നു, നിങ്ങളെ കാണുന്നത് 
അവനു വലിയ സന്തോഷമാണെന്ന്. കണ്ടില്ലെങ്കിൽ 
അന്വേഷിക്കുന്നുണ്ടെന്ന്. 
എപ്പോഴ�ോ എന്നോടവൻ ച�ോദിച്ചിരുന്നു. ഇത്താ, 
ലിംഫ�ോമ ഭേദമായവരെ അറിയാമ�ോന്ന്.
പിന്നല്ലാതെ, എത്രയ�ോ ആൾക്കാർ. എല്ലാം 
സുഖാവും കേട്ടാ.

വീണ്ടും ച�ോദ്യം. അതേയ് ഞാൻ മരിച്ചുപ�ോക�ോ, 
ഇത്താ?
ങാഹാ ബെസ്റ്റ്, ഞാൻ ഇവിടുന്ന് പ�ോകുമ്പോൾ വീ
ടെത്തുമെന്ന്, എന്റെ കുടുംബം ഒപ്പമുണ്ടാകുമ�ോന്നു
പ�ോലും ഉറപ്പില്ലല്ലോ മ�ോനെ. നിനക്കൊരു ബുദ്ധിമു
ട്ടും വരില്ലാ, ഞാൻ ദുആ ചെയ്യുന്നുണ്ട് കേട്ടോ.
കണ്ണുകാണാത്ത ഉപ്പ, കുടുംബത്തിന്റെ ബാധ്യത, പെ
ങ്ങമ്മാര് എല്ലാർക്കും താങ്ങാവാൻ പറ്റുംന്ന് കരുതി 
ഒരു കടയിൽ ജ�ോലിക്ക് കയറിയിട്ടേ ഉണ്ടായിരു
ന്നൊള്ള്ന്ന് അവൻ വേദനയ�ോടെ പറഞ്ഞു. വയ്യാ
യ്കയ�ൊക്കെ മാറീട്ട് ജ�ോലിക്കുപ�ോകാം കേട്ടോന്ന് 
സമാധാനിപ്പിക്കയല്ലാതെ എന്താകും.
നെഞ്ചടഞ്ഞ ചുമ എന്റെ ഖൽബിനെ നീറ്റുന്നുണ്ടാ
യിരുന്നു. കുറെ ദിവസങ്ങൾ ഞങ്ങളെ കാണാതെ
യായാൽ അവൻ ഉമ്മയെക്കൊണ്ടു ഫ�ോൺ വിളിപ്പി
ക്കും. ഇടക്കെപ്പോഴ�ൊ അവൻ പാലിയേറ്റീവ് കെയർ 
വാർഡിലായി. അവന് ഇഷ്ടപ്പെട്ട ദ�ോശയും ക�ൊഞ്ച് 
പ�ൊരിച്ചതും ക�ൊണ്ടുപ�ോയപ്പോൾ ആ ഉമ്മ പതറിയ, 
പതിഞ്ഞ സ്വരത്തിൽ എന്നോടു പറഞ്ഞു. ന്തിനാ 
മ�ോളേ പാഴ്ശ്രമം. ഓന�ൊന്നും തിന്നണില്ല.
ഉമ്മാ അതു ഞാൻ കഴിക്കും എന്നുപറഞ്ഞ് അവൻ 
എന്നെ ന�ോക്കിപ്പുഞ്ചിരിച്ചു. ക�ൊഴുപ്പുപ�ോലുള്ള യൂ
റിൻബാഗ് കണ്ട് സങ്കടപ്പെട്ടാണ് ഞാൻ തിരിച്ചു
പ�ോരുന്നത്.
പിന്നെ ഞങ്ങൾ കണ്ടിട്ടില്ല. ഒന്നുരണ്ട് മാസത്തോളം 
നാട്ടിൽ ഉണ്ടായിരുന്നു. അങ്ങോട്ടു വിളിക്കുമ്പോൾ 
ആരെങ്കിലും ഫ�ോൺ എടുക്കുമായിരുന്നു. വേദനക�ൊ
ണ്ട് അലറിയും പുളഞ്ഞുമ�ൊക്കെയായി ആ മകൻ. 
പറിച്ചെറിയുന്ന വേദനയിലും പുഞ്ചിരി മുഖത്തൊട്ടിച്ചു 

വെച്ചാണവൻ കടന്നുപ�ോയതെന്ന് അവന്റെ പെങ്ങൾ 
വിളിച്ചുപറഞ്ഞു. ഏഴു വർഷമായി.
ഫർഹാൻ ഇടക്കെപ്പോഴ�ൊക്കെയ�ോ പറഞ്ഞു ആ 
ഇക്കാക്കായെ കാണുന്നില്ലല്ലോന്ന്. അവർ നാട്ടിലാ 
മക്കളേന്ന് ഞാൻ പറയും. ഇന്നും ആശുപത്രിയിൽ 
പതറിപ്പതറി നടക്കുന്ന ആ ഉമ്മ എന്റെ കണ്ണിൽനി
ന്നു മായുന്നില്ല. മാതാപിതാക്കൾക്കുമുന്നിൽനിന്നു മര
ണപ്പെട്ടു പ�ോകുന്ന മക്കൾതന്നെയായിരിക്കും ല�ോക
ത്തിലെ ഏറ്റവും വലിയ വേദന, അല്ലേ.
കാലങ്ങള�ോളം ആ കുടുംബം എന്നെ വിളിക്കാറുണ്ടാ
യിരുന്നു. മകന്റെ കബറിടത്തിൽ ഇന്നും പ�ോയിരുന്നു 
മ�ോളേന്ന് നനുനനുത്ത ശബ്ദത്തിൽ പറയും. എന്തോ 
ഓർമ്മകള�ൊക്കെ ചിക്കിച്ചികഞ്ഞപ്പോൾ എനിക്കും 
വല്ലാതെ ന�ോവുന്നു. ആകാശത്തിലെ തിളക്കമുള്ള 
നക്ഷത്രമേ... അത് നീ തന്നെയല്ലേ കുഞ്ഞേ...?
ഒന്നുകൂടി പറഞ്ഞോട്ടെ. ഈ എഴുത്ത് ഞാൻ 
എന്താണ് എന്ന് കാണിക്കാനല്ല, മറിച്ച് നമ്മൾ 
എത്രത്തോളം മറ്റുള്ളവർക്ക് പ്രിയമുള്ളവരായി നി
മിഷംക�ൊണ്ട് മാറുന്നു എന്ന് മനസ്സിലാക്കിത്തരാൻ 
വേണ്ടി മാത്രമാണ്. ഇതുപ�ോലെ ഹൃദയത്തിൽ ചു
മക്കുന്ന എത്രയെത്ര കഥകൾ പറയാനുണ്ടെന്നോ.
ഇങ്ങനെയിങ്ങനെ ഞാൻകണ്ട എത്രയെത്ര മുഖങ്ങൾ. 
ര�ോഗങ്ങളില്ലാത്ത ജീവിതംപ�ോലെ, ആര�ോഗ്യമുള്ള 
മനസ്സുപ�ോലെ സുഖം വേറ�ൊന്നിനുമില്ല. സത്യം.
(ചിൽഡ്രൻസ് കാൻസർ വെൽഫെയർ സ�ൊസൈ
റ്റിയായ 'പ്രത്യാശ'യുടെ എക്‌സിക്യൂട്ടീവും പാലിയം 
ഇന്ത്യയുടെ വ�ോളന്റിയറും ആണ് സലീന. ബന്ധപ്പെ
ടാനുള്ള നമ്പർ: 82819 88416).

പാലിയം ഇന്ത്യയുമായി സഹകരിച്ച് തിരുവനന്തപുരത്തെ പിആർഎസ് ഹ�ോസ്പിറ്റലിൽ ഇപ്പോൾ ഔട്ട്‌പേ
ഷ്യന്റ് പാലിയേറ്റീവ് കെയർ യൂണിറ്റ് പ്രവർത്തിക്കുന്നു.

ദിവസങ്ങൾ: വെള്ളിയും ഞായറും ഒഴികെയുള്ള ദിവസങ്ങളിൽ
സമയം: 2pm - 4pm

വിശപ്പിന്റെ വിലാപത്തിന�ൊരു സാന്ത്വനം
കാൻസർ, വൃക്കര�ോഗങ്ങൾ, തളർവാതം, 
പക്ഷാഘാതം തുടങ്ങിയവ മൂലം ദീർഘകാല 
പരിചരണം ആവശ്യമുള്ള ഒട്ടേറെപ്പേർ നമു
ക്കുചുറ്റുമുണ്ട്. ചികിത്സയുടെ കനത്ത സാമ്പ
ത്തിക ഭാരം അടിച്ചേൽപ്പിക്കുന്ന അനാഥ
ത്വത്തിൽ കിടപ്പാടമുൾപ്പെടെ നഷ്ടപ്പെട്ടവർ, 
ജീവിതത്തിന്റെ പുറമ്പോക്കുകളിലെ ഏകാ
ന്തതയിൽ അഭയം തേടുന്നവർ അനവധി. 
ഇവരുടെ വീടുകളിലെ അടുപ്പുകളിൽ തീ പുക
യുന്നില്ലെന്നറിയാതെ 'ആഹാരത്തിനു ശേഷം 
മാത്രം കഴിക്കാനുള്ള മരുന്നു' നൽകുമ്പോൾ 
നിസ്സഹായതയ�ോടെ മരവിച്ചിരിക്കുന്നവർ... 
പാലിയം ഇന്ത്യയുടെ ഗൃഹസന്ദർശന പരി
പാടിയിലൂടെ ഞങ്ങൾ കണ്ട മുഖങ്ങളിലധി
കവും ര�ോഗിയുടെയും കുടുംബത്തിന്റെയും വി
ശപ്പിന്റെ വിലാപത്തിനുമപ്പുറമുള്ളവയായിരു
ന്നു. ഞങ്ങളുടെ സാമ്പത്തിക പരിമിതിക്കു
ള്ളിൽ നിന്നു ക�ൊണ്ട് ഞങ്ങൾ 'ഫുഡ് കിറ്റ് 
പ്രോഗ്രാ'മിനു രൂപം നൽകി.
അഞ്ചു കില�ോഗ്രാം അരി,  പഞ്ചസാര, 
തേയില, പലവ്യഞ്ജനങ്ങൾ ഉൾപ്പെടുന്ന 1000 
രൂപയുടെ ഒരു കിറ്റ് എല്ലാ മാസവും ഇത്തരം 
വീടുകളിലെത്തിച്ചു പ�ോരുന്നു. അർഹരായ 
ആവശ്യക്കാർ അനവധിയാണെങ്കിലും സാ

മ്പത്തിക പരിമിതി ഞങ്ങൾക്കൊരു പ്രതിസ
ന്ധി തന്നെയാണ്. പക്ഷെ ഉറവ വറ്റിയ ആ 
കണ്ണുകളിലെ ശേഷിക്കുന്ന ആർദ്രത ഞങ്ങളെ 
അസ്വസ്ഥരാക്കുന്നു.
സന്മനസ്സുള്ളവർ ഒരു മാസത്തേക്കോ (1000 
രൂപ) ആറു മാസത്തേക്കോ (6000 രൂപ) 
ഒരു വർഷത്തേക്കോ (12,000 രൂപ) ഫുഡ് 
കിറ്റ് പ്രോഗ്രാമിലേക്കുള്ള തുക നൽകി വി
ശപ്പിന്റെ വിലാപത്തിനു സാന്ത്വനമേകണ
മെന്ന് അഭ്യർത്ഥിക്കുന്നു. തുക പണമായ�ോ, 
ചെക്കായ�ോ, ഡ്രാഫ്റ്റായ�ോ പാലിയം ഇന്ത്യ
യുടെ പേരിലെടുത്ത് ഞങ്ങൾക്ക് അയച്ചു 
തരിക. സംഭാവനകൾക്ക് 80ജി പ്രകാരം 
ആദായനികുതിയിൽ ഇളവ്.
സംഭാവനകൾ അയയ്ക്കുമ്പോൾ 'ഫുഡ് കിറ്റ്  
പ്രോഗ്രാമിന് ' എന്നു കൂടി രേഖപ്പെടുത്തുക. 
പണം ഓണ്‍ലൈനായി അയയ്ക്കാന്‍ വെ
ബ്സൈറ്റ് സന്ദര്‍ശിക്കുക: 
https://palliumindia.org/donate-now
വിലാസം: പാലിയം ഇന്ത്യ ട്രസ്റ്റ്, ഐഷ 
മെമ്മോറിയൽ ഹ�ോസ്പിറ്റൽ ബിൽഡിംഗ്, 
മണക്കാട് പി.ഒ. തിരുവനന്തപുരം 695 009 
ഫ�ോൺ: 97467 45504. 
ഇമെയിൽ: info@palliumindia.org 



am¿®v 2024  klbm{X 23

ജി. ബാലചന്ദ്രൻ

ദേശീയ - അന്തർദ്ദേശീയ തലത്തിൽ അറിയ
പ്പെടുന്ന മാധ്യമപ്രവർത്തകനും, എഴുത്തുകാ

രനും, തികഞ്ഞ സഹൃദയനുമായ കെ. ഗ�ോവിന്ദൻകു
ട്ടി, വർഷങ്ങളായി പാലിയംഇന്ത്യയുടെ ആത്മമി
ത്രമാണ്. പത്തുപതിനഞ്ച് വർഷങ്ങൾക്കുമുമ്പ് ന്യു
യ�ോർക്ക് ടൈംസിൽ വന്ന ഒരു വാർത്താശകലത്തി
ലൂടെയാണ് അദ്ദേഹം പാലിയംഇന്ത്യയിൽ എത്തു
ന്നത്. അതിൽ, കാർന്നുതിന്നുന്ന വേദനയിൽനിന്നു 
സഹജീവികൾക്ക് കഴിയുന്നത്ര ആശ്വാസം നൽകു
കയെന്ന ലക്ഷ്യത്തോടെ, ഡ�ോ. രാജഗ�ോപാലിന്റെ 

നേതൃത്വത്തിൽ തിരുവനന്തപുരത്തു പ്രവർത്തിക്കുന്ന 
പാലിയംഇന്ത്യയെക്കുറിച്ചും സാന്ത്വന സേവനരംഗ
ത്തെ അതിന്റെ വേറിട്ട ഇടപെടലുകളെക്കുറിച്ചും വി
ശദമാക്കിയിരുന്നു. അനന്തപുരിയിൽ ആവാസമുറ
പ്പിച്ച ഗ�ോവിന്ദൻകുട്ടി ഇതിനെക്കുറിച്ച് അന്വേഷി
ച്ചതാകട്ടെ, തന്റെ സുഹൃത്തും, ഡ�ോ. രാജഗ�ോപാലി
ന�ൊപ്പം സാന്ത്വനപാതയിൽ സഹയാത്രികനുമായി
രുന്ന ഡ�ോ. സി. മ�ോഹനന�ോടായിരുന്നു. താമസം
വിനാ അദ്ദേഹം ഡ�ോ. രാജഗ�ോപാലിനെ സന്ദർ
ശിക്കുകയും, നിലവിലുണ്ടായിരുന്ന ചികിത്സാക്രമ
ത്തിൽ നിന്നു വ്യത്യസ്തമായ സാന്ത്വനപരിചരണ
ത്തെക്കുറിച്ച് കൂടുതൽ മനസ്സിലാക്കുകയും, ക്രമേണ 
പാലിയംഇന്ത്യയുടെ ഭാഗമായി മാറുകയുംചെയ്തു.
സാന്ത്വനപരിചരണ മേഖലയിൽ പാലിയം 
ഇന്ത്യ കാഴ്ചവെക്കുന്ന അനന്യവും നൂതനവുമായ 
സേവന-ശുശ്രൂഷാ രീതികൾ പ�ൊതുസമൂഹം അറി
ഞ്ഞിരിക്കേണ്ടതാണെന്നും, അതിനെക്കുറിച്ചുള്ള 
അവബ�ോധം സമൂഹത്തിലെത്തിക്കാൻ ഒരു പ്രസി
ദ്ധീകരണം അത്യാവശ്യമാണെന്നും ഗ�ോവിന്ദൻകു
ട്ടി തിരിച്ചറിയുകയും, മാധ്യമരംഗത്തെ തന്റെ വിപു
ലമായ അനുഭവസമ്പത്തിന്റെ വെളിച്ചത്തിൽ പ്രസി
ദ്ധീകരണചുമതല ഏറ്റെടുക്കുകയും ചെയ്തു. അങ്ങനെ 
പുറംചട്ടയ�ൊന്നുമില്ലാതെ കേവലം പത്തുപേജുള്ള 
ഒരു ചെറിയ മാസികയായി, ''സഹയാത്ര'' എന്ന 
പേരിൽ 2007 നവംബറിൽ ആദ്യലക്കം പ്രസിദ്ധീ
കരിച്ചു. പാലിയം ഇന്ത്യയ�ോട�ൊപ്പം വളർന്ന് കാലാ
നുസൃതമായ മാറ്റങ്ങള�ോടെ എണ്ണപ്പെട്ട ഒരു പ്രസിദ്ധീ
കരണമായി മാറാൻ സഹയാത്രയ്ക്ക് കഴിഞ്ഞു. സഹ
യാത്രയ്ക്ക് കളമ�ൊരുക്കുകയും ആദ്യ എഡിറ്ററായി സ്തു
ത്യർഹമായി കുറേക്കാലം അതു മുന്നോട്ട് ക�ൊണ്ടു
പ�ോകുകയും ചെയ്ത ഗ�ോവിന്ദൻകുട്ടിയെ നന്ദിപൂർ
വ്വം സ്മരിക്കാം.
ആകാശവാണി ലേഖകൻ, 'ഇന്ത്യൻ എക്സ്പ്രസ്സ് ', 
'ഇന്ത്യാ ടുഡേ' എന്നീ പ്രസിദ്ധീകരണങ്ങളുടെ 

സഹയാത്രയുടെ 
പ്രഥമസാരഥി

സഹയാത്രികര്‍  

സീനിയർ എഡിറ്റർ എന്നീ നിലകളില്‍ മാധ്യമ
രംഗത്ത് തന്റെ വ്യക്തിമുദ്ര പതിപ്പിക്കാൻ അദ്ദേ
ഹത്തിന് കഴിഞ്ഞിരുന്നു. കൂടാതെ ആനുകാലിക
ങ്ങളിൽ ഈടുറ്റ ലേഖനങ്ങൾ പ്രസിദ്ധീകരിക്കാനും 
അദ്ദേഹം സമയംകണ്ടെത്താറുണ്ട്. സ്വജീവനെക്കു
റിച്ചു ചിന്തിക്കാതെ, യുദ്ധമുഖത്തുനിന്ന് വാർത്തകൾ 
റിപ്പോർട്ട് ചെയ്യുന്ന അനേകം മാധ്യമപ്രവർത്തകരെ 
നമുക്കറിയാം. ഏറെക്കുറെ അതിനുസമാനമായി 
ആകാശവാണി ലേഖകനെന്ന നിലയിൽ ല�ോകം 
നെടുവീർപ്പോടെ ശ്രവിച്ച ഒരു വാർത്ത അതിസാഹ
സികമായി റിപ്പോർട്ട് ചെയ്ത അദ്ദേഹത്തിന്റെ ഉദ്യ
മത്തെക്കുറിച്ച് പരാമർശിക്കാതെ, ഈ കുറിപ്പ് പൂർ
ണ്ണമാകുകയില്ല.
അടിയന്തിരാവസ്ഥക്കുശേഷം, 1977ൽ അധികാരമേ
റ്റെടുത്ത പ്രധാനമന്ത്രി മ�ൊറാർജി ദേശായി ആസാ
മിലേക്ക് ഔദ്യോഗികയാത്രക്ക് ഒരുങ്ങിയത് ആ 
വർഷം നവംബർ 4നായിരുന്നു. പ്രധാനമന്ത്രി, മകൻ 
കാന്തിലാൽ ദേശായി, ഉദ്യോഗസ്ഥപ്രമുഖർ, സുര
ക്ഷാജീവനക്കാർ, മാധ്യമപ്രവർത്തകർ എന്നിവരെ 
വഹിച്ചുക�ൊണ്ടുള്ള റഷ്യൻ നിർമ്മിതമായ 'പുഷ്പക് ' 
വിമാനം നവംബർ 4ന് വൈകിട്ട് 5.15ന് ഡൽ
ഹിയിലെ പാലം വിമാനത്താവളത്തിൽ നിന്ന് 
ആസാമിലെ ജ�ോർഹട്ട് വിമാനത്താവളം ലക്ഷ്യ
മായി പറന്നുപ�ൊങ്ങി. 7.30ന് അവിടെയിറങ്ങേ
ണ്ടുന്ന വിമാനം പരിചയസമ്പന്നനായ പൈലറ്റ്, 
കിണഞ്ഞ് ശ്രമിച്ചിട്ടും ലാൻഡ് ചെയ്യാൻ കഴി
ഞ്ഞില്ലെന്ന് മാത്രമല്ല, വിമാനത്താവളത്തിനക
ലെയുള്ള ഒരു ചതുപ്പ് നിലത്ത് അതു തകർന്നുവീഴു
കയും ചെയ്തു. പൈലറ്റുൾപ്പെടെ അഞ്ച് വിമാനജീവ
നക്കാർ ക�ൊല്ലപ്പെട്ടു. പ്രധാനമന്ത്രിയുടെ മകൻ കാ
ന്തിലാൽ ദേശായിക്കുണ്ടായ സാരമായ പരിക്ക് ഒഴി
ച്ചാൽ പ്രധാനമന്ത്രി ഉൾപ്പെടെ മറ്റുള്ളവരെല്ലാം സു
രക്ഷിതരായിരുന്നുവെന്ന അത്ഭുതമാണ് അവിടെ 
സംഭവിച്ചത്. വിമാനദുരന്തം ല�ോകത്തെ എത്രയും
വേഗം അറിയിക്കുകയെന്ന ലക്ഷ്യത്തോടെ ത�ൊ
ട്ടടുത്ത സൈനിക പ�ോസ്റ്റ് അന്വേഷിച്ചിറങ്ങിയ 
പി.ടി.ഐയിലെ റിപ്പോർട്ടർമാരായ എസ്.എൻ.വി 
സ്വാമിയും, ഗ�ോവിന്ദൻകുട്ടിയും ഏകദേശം ഒന്നര 
മണിക്കൂറിനുശേഷം പ്രദേശവാസികളുടെ സഹായ
ത്തോടെ ഒരു സൈനികപ�ോസ്റ്റിൽ എത്തിച്ചേർന്നു. 
ട്രങ്ക് ക�ോളിലൂടെ മാത്രമേ അന്ന് വിവരങ്ങൾ പുറം
ല�ോകത്തെ അറിയിക്കാൻ കഴിയുകയുള്ളൂ. ആകാശ
വാണിയുടെ അവസാന വാർത്താബുള്ളറ്റിൻ രാത്രി 
11 മണിക്കാണ്. ഗ�ോവിന്ദൻകുട്ടി സാറിന്റെ ഭാഗ്യ
ത്തിന് രാത്രി 10. 45നു തന്നെ ആകാശവാണി
യുടെ ന്യൂസ് എഡിറ്റർ പ്രകാശ് മിത്രയെ വിമാനദു
രന്തം സംബന്ധിച്ച വിവരം അറിയിക്കാനും അദ്ദേ
ഹത്തിലൂടെ അന്ന് വാർത്താപ്രക്ഷേപണ വകുപ്പ് 
മന്ത്രിയായിരുന്ന എൽ. കെ. അദ്വാനിയെ ഈ സു

പ്രധാന വിവരം അറിയിക്കാനും കഴിഞ്ഞത് അദ്ദേ
ഹത്തിന്റെ മാധ്യമപ്രവർത്തന ജീവിതത്തിലെ നാ
ഴികകല്ലായിരുന്നു. 
മാധ്യമരംഗത്തെ തിരക്കുപിടിച്ച വേളകളിലും തന്റെ 
സാഹിത്യസപര്യ മുന്നോട്ടു ക�ൊണ്ടുപ�ോകാൻ 
അദ്ദേഹം ബദ്ധശ്രദ്ധനായിരുന്നു. T.N.Seshan: 
An Intimate story, K.Karunakaran: A Political 
Biography, A Wasted Death: The Rise and Fall 
of Rajan Pillai, K.M.Mani: A study in Regionalism, 
Vararuchi's children: Aspects of Kerala, കാല
ക്ഷേപം തുടങ്ങി ഇംഗ്ലീഷിലും മലയാളത്തിലുമായി 
വ്യത്യസ്ത വിഷയത്തെ അധികരിച്ച് പത്തോളം പു
സ്തകങ്ങൾ അദ്ദേഹത്തിന്റേതായിട്ടുണ്ട്.
ആകാശവാണിക്കാലത്തെ സഹപ്രവർത്തകയും 
സഹധർമ്മിണിയുമായ ശാരദാമണിയ�ോട�ൊപ്പം 
തിരുവനന്തപുരം ഇടപ്പഴിഞ്ഞിയിൽ ഇപ്പോൾ വി
ശ്രമജീവിതത്തിലാണ് അദ്ദേഹം. മകനും മകളും 
പേരക്കുട്ടികളും അമേരിക്കയിലാണ്. ആര�ോഗ്യപ്ര
ശ്‌നങ്ങൾ അലട്ടുന്നുണ്ടെങ്കിലും ചുറ്റുമുള്ള കാര്യങ്ങൾ 
അറിയാനും അതിന�ോട് ക്രിയാത്മകമായി പ്രതിക
രിക്കാനുമുള്ള അദ്ദേഹത്തിന്റെ സഹജമായ ത്വരയ്ക്ക് 
ഒരു ക�ോട്ടവും വന്നിട്ടില്ലെന്ന് സ�ോദാഹരണം വ്യ
ക്തമാക്കട്ടെ.
കുറേനാളുകൾക്കുമുൻപ് വേനൽച്ചൂടുള്ളപ്പോൾ പാലി
യത്തിലുണ്ടായിരുന്ന മരണാസന്നനായ ഒരു ര�ോഗി, 
തനിക്ക് മഴ കാണണമെന്ന ഒരു ആഗ്രഹം അറിയി
ക്കുകയുണ്ടായി. സാധാരണഗതിയിൽ സാധിതമാ
ക്കാൻ പ്രയാസമായ ഈ ആഗ്രഹം നമ്മുടെ സാന്ത്വ
നപ്രവർത്തകർ, വാട്ടർ അത�ോറിറ്റിയുമായി ബന്ധ
പ്പെട്ട് കൃത്രിമ മഴ പെയ്യിക്കാനുള്ള സംവിധാനത്തി
ലൂടെ നിറവേറ്റിക്കൊടുത്തു. 2023 സെപ്റ്റംബറിലെ 
സഹയാത്രയിൽ വന്ന ഈ വാർത്തയ�ോട്, ''ആ 
റെയിൻ സെറ്റപ്പ് ആണ് അത്ഭുതം. ജീവിതം ധന്യ
മാക്കുന്നത് ഇതുമാതിരിയുള്ള അത്ഭുതങ്ങളാണ് '' 
എന്ന ഉള്ളുതുറന്നുള്ള അദ്ദേഹത്തിന്റെ പ്രതികരണം 
ശ്രദ്ധേയമാണ്. 
ഇനിയ�ൊന്നും ചെയ്യാനില്ലെന്ന്, വൈദ്യസംഘം വി
ധിയെഴുതുന്ന കേസുകളിൽപ�ോലും ചെയ്യാൻകഴി
യുന്ന ചില കാര്യങ്ങളെങ്കിലുമുണ്ടാകുമെന്ന് തിരിച്ച
റിയുകയും അതിനനുസൃതമായ ശുശ്രൂഷാക്രമങ്ങളിൽ 
മുഴുകുകയെന്നതുമാണ്, സാന്ത്വനസേവനത്തിലൂടെ 
പ്രതീക്ഷിക്കുന്നത്. അതിനായി ഗ�ോവിന്ദൻകുട്ടിയെ
പ�ോലുള്ള മഹാമനസ്‌കരുടെ അനുഗ്രഹവും, പിന്തു
ണയും പാലിയം ഇന്ത്യയ്ക്ക് ലഭിക്കുന്നതിലൂടെ വളർ
ച്ചയുടെ പടവുകൾ അനായാസേന താണ്ടാനും കഴി
യുന്നുണ്ട്.

(പാലിയം ഇന്ത്യയുടെ വ�ോളന്റിയറാണ് ലേഖകൻ. 
ബന്ധപ്പെടാനുള്ള നമ്പർ: 94470 26589).

വല്ലാത്തൊരു ഷ�ോക്ക്. 
എന്താണു പറയുക. പര
സ്പര സ്‌നേഹത്തിന്റെയും 
കരുതലിന്റെയും കാര്യ
ത്തിൽ അവർ ഒന്നാമതാ
യിരുന്നു.
ഒ ന് നും  പ റ യ േ ണ് ടി വ
ന്നില്ല; വർഷങ്ങളുടെ ഒഴു
ക്കിൽ അവൾ പറഞ്ഞു
ക�ൊണ്ടിരുന്നു: ഞങ്ങൾ
ക്കിപ്പോഴും പിരിയാനാ
കുന്നില്ല. പക്ഷേ ഒരുമി
ച്ച് താമസിക്കുമ്പോൾ വല്ലാത്തൊരു ശ്വാസംമുട്ടൽ. 
ഡ�ോക്ടറെ കണ്ടു. അദ്ദേഹത്തിന്റെ നിർദ്ദേശപ്രകാരം 
രണ്ടു മുറികളിലും രണ്ടു സ്ഥലത്തും രണ്ടു വീടുകളിലും 
മാറിമാറിത്താമസിച്ചു. എന്നിട്ടും ഫലമുണ്ടായില്ല.
എല്ലാം ശരിയാകും. അതല്ലാതെ ഒന്നും പറയാൻ കഴി
ഞ്ഞില്ല. ആര�ോടും പങ്കുവയ്ക്കാനുമാകുന്നില്ല. മനസ്സിൽ 
കിടന്ന് അലട്ടുന്നു. രണ്ടുദിവസത്തില�ൊരിയ്ക്കൽ വിളി
യ്ക്കാറുള്ളയാൾ വിളിയ്ക്കുന്നില്ല. ആഴ്ചകളും മാസങ്ങളും കട
ന്നുപ�ോയി. എന്നോടിത് പങ്കുവച്ചതിന്റെ ജാള്യതയാ
ണെന്നാണ് ഞാൻ കരുതിയത്. രണ്ടുമാസം കഴിഞ്ഞ
പ്പോൾ ഞാനാ കുട്ടിയുടെ ഭർത്താവിന്റെ ഫ�ോണിൽ 
വിളിച്ചു. ഇപ്പോൾ ആരുമായും സംസാരിയ്ക്കാൻ കൂട്ടാ
ക്കാറില്ലെന്നും വിഷാദര�ോഗത്തിന് ചികിത്സയിലാ
ണെന്നും അറിയിച്ചു. ഞാനാണ് വിളിയ്ക്കുന്നതെന്നറി
യിച്ചപ്പോൾ പിന്നെ വിളിയ്ക്കാമെന്ന് പറഞ്ഞൊഴിഞ്ഞു.
ഒന്നുചേരാൻ ശ്രമിയ്ക്കുന്ന ഓര�ോതവണയും പരാജയ
പ്പെടുമ്പോഴുള്ള മാനസിക സംഘർഷം വളരെവലു
തായിരുന്നു. താൻ കാരണം ഭർത്താവിന്റെ ജീവിതം 
നഷ്ടപ്പെടുന്നുവെന്ന ത�ോന്നൽ ഭാര്യയ്ക്ക്. ഭർത്താവിന് 
തിരിച്ചും. പരസ്പരം ഇഴുകിച്ചേരാനാകാതെ മരവിച്ചു 
നില്‍ക്കുമ്പോൾ രണ്ടുപേരും ചേർന്നൊരു തീരുമാന
മെടുത്തു. ബന്ധം വേർപെടുത്താം. നല്ല സുഹൃത്തുക്ക
ളായി തുടരാം.
ഒരു നിമിഷം ക�ൊണ്ടല്ല പത്തുവർഷമെടുത്ത് പലവ
ട്ടം കൂട്ടിയുംകിഴിച്ചുമെടുത്ത തീരുമാനം. ഇനിയിത് കു

കരുതൽ 

പാലിയം കണ്ണാടി

എസ്. ലളിത

ഈ കണ്ണാടിയുടെ ചിന്ത മനസ്സിൽ കിടക്കാൻ
തുടങ്ങിയിട്ട് ഒരുപാടുനാളായി. അഞ്ചുവർ

ഷംമുൻപ് എന്റെ കാൽമുട്ടുകളിൽവീണ കണ്ണുനീർത്തു
ള്ളികളുടെ നനവ് ഇന്നും മനസ്സിൽ നിന്നു മാറിയി
ട്ടില്ല. ഒരു പെൺകുട്ടി, അവളുടെ ജീവിതം, സഹനം 
എല്ലാം പങ്കുവച്ച ദിവസം. ഒരിക്കലും ഇങ്ങനെയ�ൊ
ന്ന് സംഭവിയ്ക്കുമെന്ന് ഞാൻ മാത്രമല്ല ആരും ചിന്തി
ച്ചിട്ടുണ്ടാവില്ല. പരസ്പരം സ്‌നേഹിച്ചും സഹായിച്ചു
മ�ൊക്കെ ക�ൊതിതീരാത്ത രണ്ടു സുഹൃത്തുക്കൾ. ഒരു 
ഉപരിപഠനക്ലാസിൽ വച്ചാണ് കണ്ടുമുട്ടൽ. പിരിയാ
നാകാതെ വന്നപ്പോൾ വിവാഹിതരായി. മാതൃകാദ
മ്പതികളെന്നെല്ലാവരും പറഞ്ഞു. അസൂയ ത�ോന്നി
യവരും കുറവല്ല. പരസ്പര സ്‌നേഹത്തിന്റെ കാര്യ
ത്തിലും അവർ ഒന്നാമതായിരുന്നു. പക്ഷേ ഭാര്യാഭർ
ത്താക്കന്മാരായി ജീവിയ്ക്കാൻ അവർക്കു കഴിഞ്ഞില്ല.
എപ്പോഴും കുടുകുടാ ചിരിച്ച് പ്രസന്നവതിയായി നട
ക്കുന്ന അവളിൽ ചെറിയ മാറ്റംത�ോന്നി. പിരിഞ്ഞിരി
യ്ക്കാൻ വയ്യാത്തവർ ഇടയ്ക്കിടെ മാറിനില്‍ക്കുന്നു, അതും 
മാസങ്ങള�ോളം. പിന്നെ രണ്ടു വീടുകളിലായി താമസം. 
ആദ്യം പഠനത്തിന്റെ ഭാഗമായിട്ടാണെന്നാണ് കരു
തിയത്. ഒരേ ആഫീസിൽ ജ�ോലിചെയ്യുന്നവർ രണ്ടു
കില�ോമീറ്റർ ദൂരത്തിൽ രണ്ടു വീടുകളിൽ താമസമായ
പ്പോൾ എന്തോ കുഴപ്പമുണ്ടെന്നുത�ോന്നി.
ഒരിക്കൽ എന്നെ കാണാനെത്തിയ അവള�ോട് ഞാൻ 
ച�ോദിച്ചു, ''നിങ്ങൾക്കെന്താണ് മ�ോളേ പറ്റിയത്?'' 
ഒരു ച�ോദ്യത്തിനുവേണ്ടി കാത്തിരുന്നതുപ�ോലെ 
സ�ോഫയിലിരുന്ന എന്റെ കാൽമുട്ടുകളിൽ തലചായ്ചു
വച്ച് അവൾ വിതുമ്പിക്കരഞ്ഞു. എനിക്കൊന്നും മന
സ്സിലായില്ല. ഒന്നും മിണ്ടാനും കഴിയുന്നില്ല. കുട്ടിയുടെ 
തലയിൽ തല�ോടി ഞാൻ സ്തംഭിച്ചിരുന്നു.
''ടെൻഷനായ�ോ'' എന്നു ച�ോദിച്ചുക�ൊണ്ട് ആ കുട്ടി 
തലയുയർത്തി. എനിക്കൊന്നും പറയാനായില്ല. 
അവളെ പിടിച്ചെഴുന്നേൽപ്പിച്ചിരുത്തി.
' 'ഞങ്ങൾ നല്ല സുഹൃത്തുക്കളാണ്. അതുമാത്രം. 
ഞങ്ങൾക്ക് ഭാര്യാഭർത്താക്കന്മാരായി ജീവിയ്ക്കാൻ 
കഴിയുന്നില്ല.''

ടുംബത്തിലുള്ളവരെ അറിയിക്കണം. ഇത്രയുംവർഷ
മായിട്ടും ആരും ഒന്നുമറിഞ്ഞിട്ടില്ല. ഒരു കുട്ടിയില്ലാ
ത്തതിനെച�ൊല്ലിയുള്ള ആര�ോപണ പ്രത്യാര�ോപണ
ങ്ങൾ തന്നെ നിരവധി. പിന്നിതു കൂടിയാകുമ്പോൾ...
മധ്യവർത്തിയാക്കിയത് എന്നെ. വല്ലാത്തൊരു ക�ോ
ളിളക്കം തന്നെയുണ്ടായി. ''നീതന്നെ തെരഞ്ഞെടുത്ത 
ജീവിതം. എങ്കിലും അവനെ എല്ലാവർക്കും ഇഷ്ട
മാണ്. ഇതുപ�ോലാരെയും ഇനി കിട്ടില്ല.'' അവരുടെ 
നിലപാട് ഉറച്ചതായതിനാൽ പിന്നെ ആക്ഷേപശ
രങ്ങളായി. ''നീ അഹങ്കാരിയാണ്. തന്നിഷ്ടക്കാരി
യാണ്. മറ്റുള്ളവരുടെ മാനാപമാനങ്ങൾ പ്രശ്‌നമല്ല. 
സ്വന്തംകാര്യം മാത്രം.''
സഭകൂടി പിരിഞ്ഞപ്പോഴേയ്ക്കും കുട്ടിയുടെ മാനസി
കനില വീണ്ടുംതെറ്റി. ' 'എന്തുതെറ്റാണ് ഞാൻ 
ചെയ്തത്?'' ഇങ്ങനെ ച�ോദിച്ചുക�ൊണ്ടേയിരുന്നു.
ഇത്തരംകാര്യങ്ങളിൽ മറ്റുള്ളവർക്ക് ഉപദേശം ക�ൊ
ടുക്കുകയും ക്ലാസെടുക്കുകയുമ�ൊക്കെ ചെയ്തിരുന്ന 
ഉന്നത വിദ്യാഭ്യാസമുള്ളവരാണ് ഇതിനെ കൂടുതലെ
തിർത്തത് എന്നതായിരുന്നു ഏറ്റവും ദുഃഖകരമായത്.
എനിയ്‌ക്കൊന്നേ പറയാനുണ്ടായിരുന്നുള്ളൂ, ''തിരി
ഞ്ഞുന�ോക്കുമ്പോൾ നിങ്ങൾക്ക് പശ്ചാത്തപിക്കാന�ോ 
വേദനിയ്ക്കാന�ോ ഇടവരാത്തവിധം തീരുമാനമെടു
ക്കുക.'' പണ്ട് കഴുതയെ ചുമന്ന അച്ഛന്റെയും മകന്റെയും 
കഥയാണ�ോർമ്മ വന്നത്.
ചുറ്റുംനിൽക്കുന്നവർ വായിൽത�ോന്നിയത് വിളിച്ചുപറ
യുമ്പോൾ; ച�ോദ്യങ്ങൾ ച�ോദിച്ച് വലിച്ചു കീറുമ്പോൾ; 
പത്തുവർഷം അവരനുഭവിച്ച സംഘർഷങ്ങളുടെയും 
വേദനകളുടെയും കണക്കാരുമെടുത്തില്ല. മനസ്സിന്റെ 
താളം തെറ്റിയിട്ടും അവരാരെയുമറിയിച്ചില്ല. കുടുംബ
ത്തിന്റെ അന്തസ്സ്; സമൂഹത്തിലെ സ്ഥാനം; എല്ലാവ
രുടെ ചിന്തകളിലും ചർച്ചകളിലും കടന്നുപ�ോകാതി
രിക്കില്ലല്ലോ.
ധിക്കാരി, അഹങ്കാരി, നിഷേധി- ഈ വാക്കുകൾ 
അവളുടെ കാതിൽക്കിടന്ന് മുഴങ്ങി. കൗൺസലിംഗ് 
നടത്തി മറ്റുള്ളവരെ ഉപദേശിച്ച് നേരെയാക്കിയ അടു
ത്തബന്ധു, വീട്ടിൽ കയറുന്നതുതന്നെ വിലക്കി.
ചികിത്സിച്ച മന�ോര�ോഗവിദഗ്ദ്ധൻ പറഞ്ഞത് ഈ പ്ര
ശ്‌നവുമായി എത്തുന്നവർ നിരവധിയാണെന്നാണ്. 
സമൂഹത്തെപ്പേടിച്ച് ആരും ഒന്നും പുറത്തുപറയാതെ 
ജീവിയ്ക്കുന്നുവെന്നുമാത്രം. മറ്റുള്ളവരുടെ ജീവിതത്തിൽ 
കടന്നുകയറി അഭിപ്രായം പറയുമ്പോൾ ആരുമിത�ൊ
ന്നും കണക്കിലെടുക്കാറില്ല. ഓര�ോ മനുഷ്യനും പ്ര
ത്യേക സൃഷ്ടിയാണ്. താരതമ്യപഠനം നടത്താനാ
വില്ല. എല്ലാവശവും ചിന്തിയ്ക്കാതെ എടുത്തുചാടി തീ
രുമാനമെടുക്കുന്നവരല്ല എല്ലാവരും.
ഏതായാലും രണ്ടുപേരും പിരിഞ്ഞത�ോടെ കുറ്റബ�ോധ
മ�ൊഴിഞ്ഞു. മന�ോര�ോഗവിദഗ്ദ്ധന്റെ ചികിത്സയിലൂടെ 
നേരെയായിവരുന്നു. അവൾക്ക് ഒരു പ്രശ്‌നമ�ോ ബു

ദ്ധിമുട്ടോ ഉണ്ടാകുമ്പോൾ ഏതുതിരക്കിനിടയിലും ഭർ
ത്താവായിരുന്ന കൂട്ടുകാരൻ ഓടിയെത്തും. അതായി 
അടുത്ത പ്രശ്‌നം. ''നാണംകെട്ടവൻ! അവളുപേക്ഷിച്ചി
ട്ടും പിറകേനടക്കുന്നു.'' ഇങ്ങനെ ഒരുകൂട്ടർ. ''പറഞ്ഞുവി
ട്ടിട്ടും ഈ പാവംപയ്യനെ ഇവൾ ഉപദ്രവിക്കുകയാണ
ല്ലോ! ത�ൊലിക്കട്ടി അപാരം.'' മറ്റൊരു കൂട്ടർ.
ഇതിലുംവലിയ പ്രശ്‌നങ്ങൾ അവനവന്റെ വീട്ടിലുണ്ടാ
യിട്ടും വിമർശനവുമായി നടക്കുന്നത് കാണുമ്പോൾ 
''സ്വന്തം കാര്യങ്ങൾന�ോക്കി അടങ്ങിയിരുന്നാൽ
പ�ോരേ?'' എന്ന് ചിലര�ോടെങ്കിലും ച�ോദിയ്ക്കണമെന്ന് 
ത�ോന്നിയിട്ടുണ്ട്. അതുപ�ോലെ കൗൺസിലർ ബന്ധു
വിന�ോട�ൊരു ച�ോദ്യം. ''എല്ലാം തുറന്നുപറഞ്ഞിട്ടും 
നിങ്ങൾക്കീ കുട്ടിയെ മനസ്സിലാക്കാൻ കഴിഞ്ഞില്ലെ
ങ്കിൽ മറ്റാരു മനസ്സിലാക്കും? സമൂഹത്തിന്റെമുന്നിൽ 
തെറ്റുകാരിയാക്കാതിരിക്കാൻ നിങ്ങൾക്ക് ശ്രമിക്കാ
മായിരുന്നു.''
സ്വയമ�ൊരു തീരുമാനമെടുത്ത് മാനസികസംഘർഷ
ങ്ങളിൽ നിന്നു സ്വയം രക്ഷനേടിയ ഈ മകൾക്കായി 
ഈ വർഷത്തെ വനിതാദിനത്തിൽ ഞാനീ കുറിപ്പ് 
സമർപ്പിക്കുന്നു.
(പാലിയം ഇന്ത്യയുടെ വ�ോളന്റിയറും സഹയാത്രയുടെ 
അസ�ോസിയേറ്റ് എഡിറ്ററുമാണ് ലേഖിക).

പീഡിയാട്രിക്ക്
പാലിയേറ്റീവ് കെയർ ഒ.പി.
ദിവസം	 :	 ശനിയാഴ്ച
സമയം	 :	 10 am മുതൽ 1 pm വരെ
സ്ഥലം	 :	 പാലിയം ഇന്ത്യ, 
		  ഐഷ മെമ്മോറിയൽ 
		  ആശുപത്രി, പരുത്തിക്കുഴി, 	
		  തിരുവനന്തപുരം - 695009

ബന്ധപ്പെടാനുള്ള നമ്പർ:
90721 01193



മറ്റുള്ളവർക്ക് നൽകുന്ന കരുതലും ദയയുമെല്ലാം 
നിങ്ങളുടെ ഹൃദയത്തെ ഊഷ്മളമാക്കാൻ

തിരികെയെത്തട്ടെ

അർബുദത്തെത്തുടർന്ന് കടുത്ത വേദനയും ഒറ്റപ്പെടലും അനുഭവിക്കുന്നവർ, എയ്ഡ്‌സ ്ബാധിതർ, തളർവാതം 
പ�ോലെ ദീർഘകാലം പരിചരണം ആവശ്യമുള്ളവർ, വൃക്കര�ോഗികൾ എന്നിവർക്ക് വേദനയിൽ നിന്നും ആശ്വാസം, 
സാന്ത്വന പരിചരണം എന്നിവ ലഭ്യമാക്കുകയാണു ലക്ഷ്യം. തിരുവനന്തപുരം മെഡിക്കൽ ക�ോളേജ,് ജനറൽ ആശുപ
ത്രി, എസ.്എ.ടി എന്നിവിടങ്ങളിൽ ഒ.പി. നടത്തിയും കിടത്തിച്ചികിത്സാ വിഭാഗത്തില്‍  ര�ോഗികളെ അഡ്മിറ്റു ചെയ്തും 
വീടുകളിലെത്തിയും സാന്ത്വന പരിചരണം നൽകുന്നു. പാലിയം ഇന്ത്യയുടെ ഓഫീസിന്റെ നിശ്ചിതി ചുറ്റളവിലുള്ള 
പത്തിലധികം ലിങ്ക് സെന്ററുകളുമായി സാന്ത്വനപരിചരണം ബന്ധപ്പെടുത്തിയിരിക്കുന്നു.
ര�ോഗികളുടെ കുട്ടികൾക്കു വിദ്യാഭ്യാസ സഹായം, ര�ോഗികൾക്കു പുനരധിവാസം, നിർധന കുടുംബത്തിനു 
മാസംത�ോറും ഫുഡ്കിറ്റ് വിതരണം, ഡ�ോക്ടർമാർക്കും നേഴ്‌സുമാർക്കും സന്നദ്ധ പ്രവർത്തർക്കും സാന്ത്വന 
പരിചരണ പരിശീലനം, കാലിന് ചലനശേഷി നഷ്ടപ്പെട്ടവർക്ക് സാമൂഹ്യ നീതി വകുപ്പിന്റെ സഹകരണത്തോടെ 
ഹാഫ് വേ ഹ�ോം, ഉറ്റവരെ നഷ്ടപ്പെട്ടവരുടെ കൂട്ടായ്മ (ഉണർവ്വ്) തുടങ്ങി പ്രവർത്തനങ്ങൾ നിരവധിയാണ്. 
എല്ലാ സേവനങ്ങളും സൗജന്യമാണ്. ഉദാരമനസ്‌കരുടെയും മനുഷ്യസ്‌നേഹികളുടെയും സംഭാവനകളിലാണ് 
പാലിയം ഇന്ത്യ നിലനിൽക്കുന്നത്. 

2006 ൽ പാലിയം ഇന്ത്യ
തിരുവനന്തപുരം കേന്ദ്രമാക്കി ട്രിവാൻഡ്രം ഇൻസ്റ്റിട്യൂട്ട് 

ഓഫ് പാലിയേറ്റീവ് സയൻസസ് (ടിപ്‌സ്) സ്ഥാപിച്ചു.  
2012 മുതൽ ല�ോകാര�ോഗ്യ സംഘടനയുടെ ക�ൊളാബറേറ്റിംഗ് സെന്ററാണ്.

പാലിയം ഇന്ത്യ, ഐഷ മെമ്മോറിയല്‍ ഹ�ോസ്പിറ്റല്‍ ബില്‍ഡിംഗ്‌, 
ഈഞ്ചക്കല്‍ - ക�ോവളം ഹൈവേ, പരുത്തിക്കുഴി, മണക്കാട് പി.ഒ., തിരുവനന്തപുരം - 695009
Phone: 97467 45497   E-mail: info@palliumindia.org
Web: www.palliumindia.org

സംഭാവനകൾക്ക്  80 G(s) IV പ്രകാരം ആദായ നികുതി ഇളവ്. 

നിങ്ങൾ നൽകുന്ന ഒരു തുകയും ഞങ്ങൾക്ക് ചെറുതല്ല. നിങ്ങൾ വിശേഷാവസരങ്ങളിൽ 
ചെലവിടുന്ന തുകയിൽ ചെറിയ�ൊരംശം ര�ോഗികളുടെ വേദനയകറ്റാൻ മാറ്റി വയ്ക്കു. 

ചെക്കുകൾ PALLIUM INDIA യുടെ പേരിൽ നൽകുക.
ബാങ്കുവഴി പണം നൽകാൻ

ഇന്ത്യയിൽ:  എസ്.ബി.ഐ., പട്ടം (ക�ോഡ് 3355) SB A/c 30086491915, IFSC Code: SBIN 0003355 

വിദേശത്തുനിന്ന്:
  എസ്.ബി.ഐ., ഡൽഹി (ക�ോഡ് 00691), A/c  No: 40098265669.  

                                IFSC: SBIN0000691, SWIFT Code: SBININBB104
ആദായ നികുതിയിൽ ഇളവു ലഭിക്കുന്നതിനായി, സംഭാവനകള�ോട�ൊപ്പം PAN നമ്പറും വിലാസവും  

നിർബന്ധമാണ് (10B, ഇൻകം ടാക്‌സ് ആക്റ്റ്). അതിനാൽ പാലിയം ഇന്ത്യയ്ക്കു സംഭാവന  
നൽകുന്നവർ ദയവായി ഈ വിവരങ്ങൾകൂടി ഞങ്ങൾക്ക് അയച്ചുതരാനപേക്ഷ.

